
ZVINANGWA ZVANGU ZVECHIKAMU CHINO CHEMWEDZI MITATU:

ITIRO EKUSHANDISA BHAIBHERI REZUVA NEZUVA IRI KUTI RIPE MUGUMISIRO WAKA:

The GoodNews Daily rakagadzirirwa kukubatsira kukura kuburikidza
neShoko raMwari mazuva ose. Verenga dudziro yezuva nezuva
zvinyoronyoro uye fungisisa pamusoro pemharidzo yarinopa.

Nyengetera munamato uye taura chiziviso chechiporofita uine kutenda,
uchivimba kuti Mwari ari kushanda muupenyu hwako.

Tevedzera kuverenga Bhaibheri kwezuva nezuva uye magwaro
ekuwedzera ekudzidza kuti usimbise kunzwisisa kwako kweShoko raMwari
uye uvake kufamba kwakasimba nalye.

Paunenge uchishandisa dudziro iyi mazuva ose, tarisira kuti Shoko raMwari
rikutungamirire, rikukusimbise, uye rikupinze mukukunda.

Nakidzwa nenguva yako yezuva nezuva naMwari kuburikidza neThe
GoodNews Daily, Mwari vakuropafadze.

Muporofita Uebert Angel



NEZVE BHUKU REKUNAMATA
RENHAU DZAKANAKA ZUVA NEZUVA

Bhuku reNhau Dzakanaka reZuva Nezuva ibhuku rechiKristu rinoremekedzwa zvikuru
uye rakanyorwa zvine unyanzvi kuti riwedzere kukura pamweya zuva rega rega
repagore. Rinopa ruzivo rwakadzama, zvakazarurwa zvine simba, uye zvakataurwa
nechiporofita zvezuva nezuva donzvo ririre kutungamirira vaverengi kurarama
hupenyu hwakatarisana nechikristu, hwakadzika midzi mune zvakadzidziswa uye
zvakazarurwa nemuporofita Uebert Angel. Rinobudiswa ka ina gore roga roga, bhuku
rekunamata iri rinozivikanwa nekushandura upenyu pasi rose, uye rinowanikwa
mahara mumitauro yakasiyana siyana kuti ribate munhu wese pasi rose kuburikidza
nenhau dzaro dzinoshandura upenyu.

UEBERT NA BEBE ANGEL

Neruzivo rwakakura muhushumiri hwenguva
refu, Uebert naBeBe Angel vakabuda semazwi
ane mukurumbira mukugovera shoko rakanaka
renyasha dzaMwari (Euangelion) uye
kufambisira mberi hushumiri hwechiporofita
pasi rose. Sevanyori vane mukurumbira vane
mabhuku akaita se Spiritual Warfare, Prayer
Banks, Supernatural Power Of The Believer,
Grace Driven Life ne Nhau Dzakanaka, nekuda
kweunyanzvi hwavo muzvinyorwa vawedzera
mutakunanzva muzvinyorwa zvechikirisitu.
Vanozivikanwa nekuda kwechiratidzo chavo,
hunyanzvi, nehutungamiriri hune simba, Uebert
naBeBe Angel vanotsvakwa zvakanyanya
sevakurukuri vemumisangano. Semapiona epasi
rese uye vatungamiri veChechi yeMashoko
Akanaka (Spirit Embassy) uye vane chinzvimbo
cheMuporofita, vanesimba guru muhupenyu
hwemamiriyoni pasi rese, vachitungamirirwa
nekuzvipira kwavo kusingazununguki
pakuparidza zvakazarurwa zveMashoko
Akanaka nesimba rinoshandura renyasha
dzaMwari (Euangelion).

GOOHNENS
KUTENDA KUNOTSUNGIRIRA

VaHebheru 10:36
Munofanira kutsungirira kuitira kuti kana maita kuda kwaMwari
mugogamuchira zvaakavimbisa

Ndaona makirisitu mazhinji anokurumidza kuneta minana yavo isati
yauya, asi ndoda kuti unzwisise izvi: Kutenda sekwaMwari kunotsungirira.
Hausiyane nazvo, hauneti kana kusiyana nazvo nekuda kwekuti
wawodzwa moyo. Moyo murefu hakusi kungomira bedzi asi kushandira
zvawakatenda kuti Mwari achakuitira. Kutenda sekwaMwari kunoramba
kuzununguswa nekunonotswa, kana zvinokumisa nokuti kunotarira
pachivimbiso sechinhu chakatoitika kare. Kutenda kunotsungirira
kunokuisa panzvimbo yekuti munana uitike.

Nguva inoyedza kutenda kwako, kutsungirira kunosimbisa kutenda.
Ukatsungirira, taura shoko, iva netariro, chivimbiso chinouya, nokuti
Mwari haasi munhu zvekuti anga kunyepera. Zvinoreva achaita
zvaakataura panguva nemwaka wakafanira pamusoro pemhuri,
bhizimusi nebasa rako mugore rino reMafuta Anoyera!

%/" MUNAMATO WANHASI

Baba, simbisai kutenda kwangu ndisaora moyo. Ndinogamuchira nyasha
dzekutsungirira uye ndichivimba mushoko renyu nhasi nokusingaperi
nezita raJesu.

(o] CHIPOROFITA CHEKUTAURA

Kutenda kwangu kunotsungirira. Ndinobatirira pazvivimbiso zvaMwari
kusvikira ndaona kuzadziswa kwazvo, zvinoita kuti upenyu hwangu
huende pane chimwe chikamu chenyasha nerunyararo, nezita ramambo
Jesu! Rumbidza Mwari!

i \ KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 182
VaHebheru 6:12 Ruka 12:32-59
Mapisarema 70-71

BOONRENTS

TSIME REZVOSE

Vafiripi 4:19
Uye Mwari wangu achazadzisa zvamunoshayiwa zvose maererano
nokubwinya kwepfuma yake muna Kirisitu Jesu.

Kuvimba naMwari papfuma yako kunotangira pakunzwisisa kuti ndiye
tsime rezvose. Mabasa, bhizimusi, nemukana zvese inzira, asi Mwari
ndiye mupi wezvose. Kana kutenda kukabva pane zvaunogona woen-
da pakugona kwake, kufunganya kunopera runyararo rwozadza moyo
wako. Mukana waMwari haumiswe nemamiriro akaita nyika. Anopa kub-
va papfuma yekubinya kwake, kwete mukushaiwa kwenyika ino.

Ukaisa pfuma yako mumaoko ake, anovandudza mukana wekuwana,
anovhura masuo, obva agadzirisa kuwana kwako munyika yeMweya.
Kuvimba naMwari mupfuma yako hakusi kupusa, asi huchenjeri hwe-
denga. Uyo ane zvinhu zvose anogona kuchengeta mhuri yake nguva
dzose. Mwari, akawedzera hove mbiri nezvingwa zvishanu achipa zviu-
ru zvishanu, anogona kuchengeta bhizimusi nemhuri yako mugore rino
reMafuta Anoyera!

%/" MUNAMATO WANHASI

Baba, ndinotenda kuti ndimi tsime nemupi wangu. Ndinoisa pfuma yangu
mumaoko enyu, ndinovimba nekuwana kwenyu pamusoro pezvose zviri
panyika ino. Vandudzai matsime angu, muzarure masuo edenga! Ameni

(] CHIPOROFITA CHEKUTAURA

Mwari ndiye tsime rangu. Ndinovimba nekupa pfuma yangu mumaoko
ake ndofamba mukubwinya kwevandudzo yedenga. Kushaya hakupo
pamutauro wangu; hakungasviki pedyo neni nezita raJesu.

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 183
Mapisarema 121:1-2 2 Makoronike 21-22
Mabasa avaPostora 25

BOOMNENTS
ANOWANIKA PANGUVA YAKAFANIRA

1 Petro 5:10

Uye Mwari wenyasha dzose, akakudanirai kukubwinya kwake
kusingaperi muna Kristu, mushure mokutambudzika kwechinguva
chiduku, achakuponesai uye achakusimbisai, agokumisai
zvakasimba uye agokutsigisai.

Tinoshumira Mwari ane moyo munyoro kanaachishanda nesu. Anonzi
mukuru wemazuva. Moyo munyoro wake wakabatana nekunzwisisa
kwake nguva. Shoko rinoti makore zviuru akafanana nezuva rimwechete.
Mwari haarame muzuva ranezuro neremangwana. Anorarama zuro
nhasi nokusingaperi.

Zvinoita kunge zvanonokesa kwatiri muna Mwari hazvina kunonoka.
Shoko rinotiudza kuti anozviratidza panguva yakafanira munguva yedu
yekumbunyikidzwa. Shadhireki, Mishaeri naAbhedhinego vaine nzara
yekuda Mwari munguva yekumanikidza vakamudana kuti auye mumoto
navo. Mwari akashandura hovhoni yemoto ikavafefetera nekamhepo
kaitonhorera!

Vimba naMwari zvisati zvaitika, zvichiitika uye zvapera Kkuitika.
Haanonoki, achazviratidza zvakanyanyisa uye achanakisa upenyu
hwako!

%j” MUNAMATO WANHASI

Mukuru wamazuva ose, ndinovimba nemi zvichitanga, zvichiitika uye
ndapfuura muchoto. Pindirai mukumbunyikidzwa, mukufufara, vambai,
simbisai uye mundigadzike pakanaka. Shandurai miedzo yangu uve
huchapupu mururamisire upenyu hwangu!

g@ CHIPOROFITA CHEKUTAURA

Mwari achazviratidza muupenyu hwangu. Anouya panguva yakafanira,
uye munana wangu unouya chete nezita raJesu! Hareruya!

KUPFURIKIDZA MAKWIKWI EKUVERENGA BHAIBHERI
== KUDZIDZA =~ KWEMAZUVA 365 — ZUVA RECHI 184
2 VaKorinde 4:17 2 Makoronike 23-24
Mabasa AvaPostora 26

LOOUNENTS
MWARI ANOSHANDURA HUTONGI

Dhanieri 7:22
Kusvikira iye wamazuva akare asvika akaruramisa vatsvene veKu-
musoro-soro, uye nguva ikasvika yavakatora umambo.

Mwari ndiye mutongi mukuru, chigaro chake chinokurira hutongi hweny-
ika ino. Apo upenyu, vanhu nezvinoitika zvatenderana zvisirizvo pamu-
musoro peramangwana rako, iye anouya oshandura zvinenge zvaataur-
wa. Pane nguva yekuti muvengi anoita kunge atokunda pamusoro pako,
avhara masuo ose, omisa budiriro. Asi, sezvakaita Dhanieri muchi-
ratidzo, Mwari akasimuka akanyora mhinduro yokupedzisira. Mhosva
yese kubva kune wakaipa, zvinyorwa zvese, nemhosva dzemadzinza
dzinomiswa kana wamazuva akare uyo agere pautongi akasvika.

Kana Mwari akatonga pamusoro penyaya yako, zvinoenderera zvi-
nomira, upenyu hwoshanduka, kuremekedzwa kwodzoreredzwa. Hap-
ana mhosva inomira kana nyasha dzake dzapindira. Vimba kuti Mwari
ane shoko rekupedzisira pamusoro peupenyu hwako. Nyangwe zvin-
hu zvikaita kunge zvanonoka, rangarira kuti nguva yake yakafanira.
Achapindira munguva yakafanira inokonzera shanduko, zvaiita kunge
wakundikana, zvichava uchapupu hunopa rumbidzo kuna Mwari.

%/" MUNAMATO WANHASI

Baba, simukai mutonge muri kurutivi rwangu. Shandurai hutongi
hwakataurwa nemuvingi pamusoro peupenyu hwangu. Bvisai kupomerwa
mhosva, bvisai zvinhu zvinoenderera, dzosai kuremekedzwa kwangu.
Ameni!

(] CHIPOROFITA CHEKUTAURA

Mhosva dzese dzashandurwa. Nyaya yangu yanyorwa patsva kuitira
kubwinya kwake nezita raJesu.

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 185
Isaya 54:17 2 Makoronike 25-27
Mabasa AvaPostora 27:1-26

GODHNEY S
MUNAMATO UNOZARURA MASUO

Mabasa AvaPostora 12:5
Saka Petro akachengetwa mutorongo, asi kereke yakanga
ichimunyengeterera zvikuru kuna Mwari

Ndakaona simba remunamato mukati meupenyu hwangu nepasi rose,
zvekuti ndinokwanisa kutaura ndichisimbisa kuti munamato unoshanda.
Mamwe masuoa haavhuriki kana pasina munamato waitwa. Petro
ainge ari mutorongo, akachengetedzwa nemauto akamirira kutongerwa
rufu, asi kereke yakanamata. Munamato wavo wakakonzeresa ngirozi
dzipindire dzikadambura ngetani, masuo akazaruka, uye Petro akabuda
pasina zvinetswa.

lzvi zvinoratidza kuti hakuna torongo rakasimba, hakuna chinonzi
chakaoma, uye hakuna masuo akavharwa asinga vhuriki. Munamato
wako unotuma vatumwa, wonyararidza mweya wakaipa, woisa
zvakarehwa naMwari pamusoro peupenyu hwako. Paunonamata,
zvemuchadenga zvinopindira pano pasi, zvakaoma zvinogoneka.
Usavhundutsirwa nekukura kwakaita mutoro wako, iva nekutenda
mumunato wako kuna Mwari ane simba. Masuo awaiti akavharika
zvamuchose anongoerekana azarurwa ukapinza denga mumunamato
wako.

%/" MUNAMATO WANHASI

Baba, pandinoisa denga mumunamato wangu,zarurai masuo
asingavhuriki muupenyu hwangu. Itai ngetani dzidambuke, masuo
azaruke, ngirozi pindirai mpaupenyu hwangu!

(o] CHIPOROFITA CHEKUTAURA

Masuo ose ari kumisa upenyu hwangu, zarukai nesimba redenga,
ndinopinza simba remunyengetero nezita raJesu.

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 186
Mateo 7:7-8 2 Makoronike 28-29
Mabasa AvaPostora 27:1-26

GOOINELS
ZITA RINORAIRA SIMBA

VaFiripi 2:10
Kuti muzita raJesu mabvi ose apfugame, mudenga napanyika uye
napasi penyika

Zita rekuti Jesu harisi rekuirira mumutauro wechinamato; izita regere
pamusoro pechigaro pazvinhu zvinoonekwa nezvisingaokwi munyika
yemweya. Paunotaura zita rake, uri kusheedza simba rake guru rezu-
va raakamutswa nekukunda kwaakaita chivi, rufu nerima. Nezita iroro,
mweya wetsvina unodedera, hurwere hunotama, simba raMwari rino-
pindira.

Simba riri muzita radesu rinozivikanwa kudenga, rinotyiwa kugehena
richiremekedza panyika ino yepasi. Zvinhu zvose, hazvinei nekunetsa
kwazvo, zvinofanira kupfugama panodanwa zita rake nekutenda. Shan-
disa zita rake mumunamato, muhondo dzemweya nehurongwa hwako.
Zvausi ngakwanisi kuita nesimba rako, unokwanisa kukunda nezita rake.

%/" MUNAMATO WANHASI

Baba, ndinoraira zita raJesu muupenyu hwangu. Ndinoraira kuti nezita
raJesu, mabvi ose achapfugama kudenga napanyika zvichapupura
hushe hwake. Ameni!

(] CHIPOROFITA CHEKUTAURA

Nezita radesu, mabvi ose arikumisa ramangwana rangu pfugama
nhasi, hondo dzose dzinokundwa nesimba rake. Ndinotaura runyararo
munzvimbo yangu nezita raJesu! Ameni!

KUPFURIKIDZA MAKWIKWI EKUVERENGA BHAIBHERI

Marko 16:17 2 Makoronike 30-31

ROPAFADZO INOSIYANISA

Mapisarema 5:12
Nokuti zvirokwazvo, imi Mwari, munoropafadza vakarurama;
munovakomberedza nenyasha dzenyu sokunge nenhoo.

Ropafadzo ndiwo musiyaniso unoiswa munhu naMwari. Isimba redenga
rinokonzera vanhu, nyika nemukana kuti zvienderane newe. Mwari
vakakukomberedza neropafadzo, unosarudzwa vamwe vakangotarisa.

Josefa aiva munyika yehuenzi, asi ropafadzo yakamusiyanisa mumba
maPotiphera, mujere, pekupedzisira mumba maFarao. Ropafadzo
mucherechedzo waMwari pauri achiratidza hukuru hwake mumbhuri,
mubhizimusi, mupfuma uye nemubasa rako.

Ropafadzo inosimudzira, inovandudza uye ino kurumidzisa zvinhu.
Haitedzeri mutemo, inonyararidza vanopokana newe, yozarura masuo
zvisina chisimba. Ropafadzo ikava pauri zvakaomera vamwe zvinova
nyore kwauri. Ropafadzo hachisi chinhu chekuti unomhanyisa, asi
kugona kurongeka zvekuti unoterera, usingazvikudzi wova neukama
naMwari.

%j” MUNAMATO WANHASI

Mwari, ndikomberedzei neropafadzo yenyu ive ruzhowa rwangu.
Sarudzo yenyasha dzenyu ngaive mucherechedzo muupenyu hwangu,
mumhuri, mubhizimusi, nemubasa rangu kuitira zvive uchapupu pazvose
zvandinoita.

(o] CHIPOROFITA CHEKUTAURA

Ndakakomberedzwa nenyasha dzedenga. Ndinodiwa, ndakasarudzwa
uye ndinosimudzirwa kwese kwandinoenda. Hakuna anogona
kundirambira nokuti ropafadzo inoramba ichitaura pamusoro pangu
nezita raJesu.

KUPFURIKIDZA MAKWIKWI EKUVERENGA BHAIBHERI

Dhanieri 1:9 2 Makoronike 32-33

MWARI ANOENDA MBERI KWAKO MUHONDO

Dhuteronomi 20:4
Nokuti Jehovha Mwari wenyu ndiye anoenda nemi kundokurwirai
kuvavengi venyu kuti akukundisei.

Hauna kugadzirirwa kuti urwe hondo dzako uri wega. Mwari anoenda
mberi kwako semurwi mukuru, achiita mabasa anoshamisa, kunyara-
ridza vavengi vakahwanda, achitonhodza hurongwa hwasatani husati
hwaitika. Kukunda kwaunoita zuva rega rega ihondo dzakarwiwa naM-
wari kare iwe usingatodzizivi.

Mwari akaenda mberi kwako, kutya kunopera nekusagadzikikana kunos-
haya simba. Anoenda mberi kweupenyu hwako, achidzivisa zvombo
zvakagadzirwa nemuvengi kuti zvisakunde. Basa rako kuvimba naye
woramba uri mushoko rake. Mwari akakurwira, hondo dzakadonehdza
dzinokusimudzira. Mira wakasimba uuone ruponeso rwaMwari ruchiitika
muupenyu hwako! Hareruya!

%/" MUNAMATO WANHASI

Mwari, endai mberi kwangu muhondo dzeupenyu hwangu. Ndirwirei,
nyararidzei vavengi vangu, putsai misungo yewakaipa, tonhodzai
hurongwa nemanomano asatani nezita raJesu. Ameni.

(] CHIPOROFITA CHEKUTAURA

Mwari anoenda mberi kwangu, anondirwira, uye anondisunungura.
Hakuna hondo ichakurira upenyu hwangu, hakuna chombo chakarongwa
nemuvengi chinorarama nezita raJesu.

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 189
Isaya 52:12 Ruka 13:1-21
Mapisarema 72-73

GOOIIREIS
RUDO RWAMWARI RUSINGAPERI

Jeremia 31:3
Mwari akazviratidza kwatiri, achiti: Ndakakudai nerudo rusingaperi
ndakakukwevai nokunaka kworudo rwangu.

Rudo rwaMwari haruna mwaka, manzwiro kana mamiriro: runogara
nokusingaperi. Usati wamuziva, ainge akutokuda. Shoko raMwari
rinoti tichiri vatadzi, Kristu akatifira. Usati wanamata munamato wako
wekutanga, ainge atakusarudza. Rudo rwaMwari runoramba ruripo
kunyangwe zvinhu zvichiita kunge zviri kushanduka. Rudo rwevanhu
runokundikana, runopera, runotonhora, asi rwaMwari haruzununguswi.

Rudo rwake runokutevera, runoporesa, runogadzirisa uye runosimbisa.
Harunyadzisi vanhu, asi runoshandura. Rudo rwaMwari inheyo
munguva yedutu remhepo, inhovo yehondo, uye runonyaradza
munguva yemarwadzo. Panozununguka zvinhu zvose, rudo runoramba
rwakamira newe. Rudo rwaMwari haruonekwi pasina hondo , asi huvepo
hwake mukati mehondo. Unozivikanwa, unoonekwa, zvekare unodiwa
zvakanyanya. Hapana chinokubvisa parudo rwaMwari.

%/" MUNAMATO WANHASI

Baba, ndinogamuchira nekuzorora murudo rwenyu rusingaperi. Rudo
rwenyu runotiunza pedyo nemi, runoponesa, uye ruchindisimbisa.
Ivai ruzhowa rwangu munguva yedutu, utiziro munguva yehondo, uye
munyaradzi munguva yemarwadzo.

(] CHIPOROFITA CHEKUTAURA

Ndinohwanda murudo rwenyu rusingaperi. Hapana chiri panyika kana
kudenga chinondipesanisa nerudo rwaMwari! Rumbidzai Mwari!

KUPFURIKIDZA MAKWIKWI EKUVERENGA BHAIBHERI

VaRoma 8-38-39 2 Makoronike 34-36
vaRoma 2

MUTSA WAMWARI HAUPERI

VaRoma 2:4

Kana kuti unozvidza pfuma younyoro hwake, mwoyo munyoro
wake, nomoyo murefu wake, usingazivi kuti unyoro hwaMwari hu-
nokuisa pakutendeuka?

Mutsa waMwari hauputsike uye hausi kure newe; hwakazara, hwakamira
uye unoramba uchiyerera. Mutsa wake unoswededza moyo yavo pedyo,
tariro inodzoreredzwa, uye anosimudzira vakarukutika. Kundiso yati-
nowana haiuyi nekuti takanaka asi inounzwa nekunaka kwake. Mutsa
wake unoramba uchititsvaga kunyangwe tiri mukutambudzika, muku-
kanganisa kana mukurasika. Mutsa waMwari iyeuchidzo yekuti anoku-
miririra. Unogona kumutsamira.

Mutsa waMwari unodzoreredzwa mangwanani ega ega unovhura
masuo, unotonhodza hondo, uchishandura zvisingashanduki. Nyasha
dzose dzawakawana wakawana nekuda kwemutsa wake. Hupenyu pa-
hunooma, mutsa wake unounza kugadzikana, panotonhora nyika ino iye
anounza kudziirwa mumoyo wako. Hazvinei nerima rinenge riripo pam-
waka iwoyo, mutsa waMwari unokuwana. Uchasarudzwa, uchasimudzir-
wa mugore rino reMafuta Anoyera!

%/" MUNAMATO WANHASI

Baba, ndinokutendai nekuda kwemutsa wenyu usingaperi. Kunaka
kwenyu ngakunditevere kundiwane, kumise hondo dzose, zarurai
masuo, shandurai zvisingashanduki nezita raJesu. Ameni!

(o] CHIPOROFITA CHEKUTAURA

Mutsa waMwari wakandi komberedza muupenyu hwangu uye
unonditungamirira muudzamu wezviratidzo zvekugona kwake nezita
raJesu. Ameni.

l KUPFURIKIDZA MAKWIKWI EKUVERENGA BHAIBHERI

GOOIINEDIS
NHOVO YAMWARI

Mapisarema 3:3
Asi imi, muri nhoo yakandipoteredza; munoisa rukudzo pandiri uye
munosimudza musoro wangu.

Ruchengetedzo rwaMwari runouya kuzokomberedza nzvimbo dzose
dzoupenyu hwako. Nhovo yaMwari inomisa kurwiswa kwaunoona
uye kwausingaoni. Njodzi zhinji dzaifanira kunge dzakakuparadza
dzakamiswa nokuti Mwari akamira pakati pako nemuvengi.
Ruchengetedzo rwake runobata pfungwa dzako, utano hwako, pfuma
yako, mhuri yako neramangwana rako.

Hauna kusiwa pachena; wakachengetedzwa. Nhovo yaMwari haipindiki,
hakuna museve wemuvengi unopfuura. Kutya kukakuzevezera, rangarira
kuti Mwari ndiye nhovo yako. Ruchengetedzo rwake harukundikani
munguva yemadzudzo, asi runovheneka munguva yenjodzi. Chese
chichakuwira simudza nhoo nhovo yaMwari, kwete nekuneta kwako.
Wakachengetwa uye wakakomberedzwa nesimba nesimba raMwari.
Gara mumapapiro eruchengeto rwaMwari mugore rino reMafuta
Anoyera!

%/" MUNAMATO WANHASI

Mwari ndimi nhovo neruchengetedzo rwangu. Komberedzai hupenyu
hwangu, mhuri yangu, hutani, pfuma nekwandiri kuenda neruzhowa
renyu rusingaputsiki. Museve wese werima ngaumiswe, hurongwa
hwewakaipa ngauputswe! Ameni!

(] CHIPOROFITA CHEKUTAURA

Mwari ndiye nhovo yangu. Ndakachengetedzwa , ndakafukidzirwa uye
handibate nekuda kwesimba raMwari nhasi nokusingaperi! Hareruya!

KUPFURIKIDZA MAKWIKWI EKUVERENGA BHAIBHERI

SVONDO, CHIKUNGURU 12

NYASHA DZEKUPA

2 VaKorinde 9:7

Munhu mumwe nemumwe ngaape sezvaakafunga mumoyo make
kuti ape, kwete kupa achitsutsumwa kana kuti achimanikidzwa, mo-
kuti Mwari anoda munhu anopa nemufaro.

Kupa inyasha, kwete mutoro. Kupa kunobva murudo nekuterera, inova
mbeu inorangarirwa nedenga uye inovandudzwa. Kupa kuno dambura
mweya wekushaya, kunobvisa kunyima, kwoisa mukirisitu panzvimbo
yekuti awane zvakawanda muhumambo hwedenga. Munhu anopa achi-
fara haape nekuti ari pakamanikana, kubatikana kana kutya asi anopa
nokuti akazarurirwa kuti zvinhu zvose vimba naMwari.

Paunopa, unobatsira muhurongwa hwaMwari uye unovhura masuo eku-
pa kwake. Kupa hakuonekwi nekukura kwechipo chako asi kunoonek-
wa nenzvimbo yemoyo wako paunopa. Hupenyu hwekupa hunounza
ropafadzo yaMwari, mukana inorongwa nedenga uye haufi wakashaya.
Nyasha dzekupa dzimwe chete nenyasha dzekugamuchira. Unopinda
mumwaka wekuwana zvizhinji nekuda kwekupa kwako. Dzidza kupa!

%/" MUNAMATO WANHASI

Mwari, dururai nyasha dzekupa nemufaro uye ndipe zvine mutsindo.
Sunungurai moyo wangu kubva mukushaya uye kumanikidzwa. Itai
ndifambe muumambo hwezvizhinji, nekubatana nehurongwa hwenyu
nezita raJesu.

(] CHIPOROFITA CHEKUTAURA

Nyasha dzekupa nemufaro zviri mandiri, zvizhinji zvinoyerera muupenyu
hwangu pasina anozvimisa, pasina kukahadzika, kana kupokana nezita
raJesu! Ameni.

[ KUPFURIKIDZA MAKWIKWI EKUVERENGA BHAIBHERI

sODUNENS

KUTENDEKA KUSINGASHANDUKI

Kuungudza kwaJeremia 3:23
Mangwanani ose zvava zvitsva, kutendeka kwenyu kukuru.

Kutendeka kwaMwari inheyo yetariri yemukirisitu wese. Haashanduki
uye haakundikane. Vanhu pavanoshanduka, pavanozunzwa nemamiriro
ekunze, vasingazivi zvokuita, Mwari haashanduki. Kutendeka kwake kuri
muhunhu hwake: anochengeta vimbiso yake, anorangarira sungano,
uye anozadzisa shoko rake raakataura pamusoro peupenyu hwako.

Mwari haachengete tsamba dzekutadza kwako, haatariri kutendeka
kwake nekushingirira kwemunhu kana maitiro. Ukaita zinyeke nyeke
iye anoita zvaakareva. Kutendeka kwaMwari ndiko kunoita kuti urambe
wakamira, wakachengetedzeka, uye usingashaiwi. Hapana chinoitisa
kuti Mwari arasise vekwake. Kutendeka kwake ndicho chitsidzo chekuti
zvaakatanga muupenyu hwako, achazvizadzisa mugore rino reMafuta
Anoyera.

%/" MUNAMATO WANHASI

Mwari makatendeka, ndinoisa tariro yangu mamuri. Ndinokutendai
nokuti kutendeka kwenyu kunodzoreredzwa mangwanani oga oga.
Ndinozviziva kuti makazadzisa zvivimbiso nezviporofita zvenyu
pamusoro peupenyu hwangu, mhuri yangu, pfuma yangu nebhizimusi
rangu nezita raJesu. Ameni.

Liw] CHIPOROFITA CHEKUTAURA

Ndinomira nekusashanduka kwaMwari. Zvivimbiso zvakaita pamusoro
peupenyu hwangu, chiporofita chakataurwa pamusoro pangu, zviratidzo
zvose zvakapihwa nedenga pamusoro peupenyu hwangu zvose
zvichaitika nezita raJesu. Hareruya!

KUPFURIKIDZA MAKWIKWI EKUVERENGA BHAIBHERI

CHIPIRI, CHIKUNGURU 14

P -
GOOURENS

MWARI MUPORESI

Ekisodho 15:26

Akati, “kana mukanyatsoteerera inzwi raJehovha Mwari wenyu
uye mukaita zvakarurama pamberi pake, kana mukarerekera nzeve
dzenyu kumurairo yake uye mukachengeta mitemo yose, haangau-
iyisi pamusoro penyu zvirwere zvose zvandakauyisa pamusoro pa-
valjipita, nokuti ndini Jehovha anokuporesai.”

Mwari anozviratidza kwete semuponesi chete asi muporesi zvekare.
Kuporesa kwake hakugumiri pakurwara kwemunhu chete. Kunosvika
pamaronda ari mumoyo, kushungurudzika kwepfungwa, kutsitsirir-
wa pamweya, nemhuri dzinotambudzika. Mwari mumwechete akara-
pa lziraeri murenje haana kushanduka. Kuporesa kwake kunoyerera
nemushoko rake.

Kuporesa hachisi chinhu chekuti anomboita dzimwe nguva; ndozva-
tori zvkuporesa. Anoporesa varwere, anodzoreredza muviri inorwadzi-
wa, anosunga moyo Yyakakuvara, anogadzirisa neupenyu hwaka-
putsika. Hakuna hurwere, hosha kana utera hunopfuura simba rake.
Panokundikana mishonga, kuporesa kwaMwari kunoita zvishamiso!
Kupora kuri nyore! Hareruya!

%/" MUNAMATO WANHASI

Mwari muri murapi wangu. Ndinogamuchira simba renyu rinoporesa
muviri, pfungwa nemweya wangu. Dzoreredzai zvose zvainge
zvakaputsika, moitisa kuti kuporesa kwenyu kuonekwe mandiri nezita
raJesu.

5 CHIPOROFITA CHEKUTAURA

Nesimba raJehovha Rapha, hurwere hwese huri mumuviri, mupfungwa
nemumweya hwaporeswa nezita raJesu.

KUPFURIKIDZA MAKWIKWI EKUVERENGA BHAIBHERI
== KUDZIDZA ~ KWEMAZUVA 365 - ZUVA RECHI 195
Mapisarema 107:20 Nehemiah 1-3; VaRoma 7

www.goodnewsdailydevotional.com 17



CHITATU, CHIKUNGURU 15

HDDIIRENTS
JESU MUREVERERI WEDU

1 Johani 2:1
Vana vangu vandinoda, ndinonyora izvi kwamuri kuti murege
kutadza. Asi kana munhu akatadza, tine murevereri kuna Baba,
Jesu Kristu.

Mukristu wese ane murevereri anomumirira kudenga: Jesu Kristu,
murevereri wedu. Haatimirire nekuda kwemabasa edu, asi nokutendeka
kwake uye mabasa akapedzwa kare pamuchinjikwa. Muvengi
panokupomera mhosva, Jesu anokumiririra. Paunonzwa kuzvipa
mhosva, Jesu anokureverera. Kuzvipa mhosva kukada kukuwisira pasi,
Jesu anomira panzvimbo yako.

Paanokumirira anonyaradza zvipomerwa zvese, anobvisa kupomerwa
nemweya werima, okupa mukana kuna Baba pasina kutya. Hausi wega
mudare remhosva, Jesu pachezvake anokumirira. Ropa rake ndiwo
umboo, kutendeka kwake kunokufukidzira, minamato yake ruzhowa
rwako. Hakusiye uri wega, uye haafe akakuramba. Vimba neshoko rake!

%j’ MUNAMATO WANHASI

Baba, ndonokutendai kuti kuburikidza naJesu Kristu, zvipomerwa zvese
nekushorwa kwese zvinonyararidzwa eropa rake. Ndinogamuchira
mukana wekuuya pachigaro chenyu chinoyera, icho chakagadzirwa
nakKristu. Ameni.

(] CHIPOROFITA CHEKUTAURA

Jesu, murevereri, chipangamazano, mudziviriri, mudzivisi, nenhovo
yangu anondimirira. Mhosva dzose pamusoro peupenyu hwangu
dzakadziviswa nekururama kwake. Rumbidza Mwari!

KUPFURIKIDZA MAKWIKWI EKUVERENGA BHAIBHERI

FODIRENS

e

JESU, MUCHINDA WERUGARE

Isaya 9:6

Nokuti takazvarirwa mwana, takapihwa mwanakomana, uye umam-
bo huchava pamafudzi ake. Uye achanzi gota rinoshamisa, Mwari
ane simba, baba vokusingaperi, muchinda worugare.

Jesu, muchinda worugare, haasi mupi werunyararo chete asi ndiye
runyararo. Pese pane huvepo hwake, dutu rinoshaiwa inzwi uye kutya
kunoshaya simba. Runyarararo rwaJesu rwakasiyana nerevanhu runo-
putsika zvichienderana nezviri kuitika kunze; hutsvene hwakazadziswa
muhushe hwake. Runyararo rwake runonzwika munzvimbo ine mhi-
rizhonga mweya wetsvina uchiedza kukubvisa panzvimboyako. Zorora
uone ruponeso rwaMwari!

Jesu akapindira munyaya yako, kusarongeka kunopera, kutya kuno-
tama, hutsvene unobva wadzoreredza zvinhu panzvimbo. Runyararo
rwake runochengetedza moyo nepfungwa, uchisimbisa mweya wako.
Panooma upenyu, muchinda werugare haazungunutswe. Anopa rugare
runobva pakukunda kwake, kwete zvaunopindana nazvo. Rugare urwu
inhaka yako.

%j” MUNAMATO WANHASI

Ishe Jesu, ndinogamuchira huvepo hwenyu munzira dzose dzoupenyu
hwangu. Nyaradzai dutu, vhunai kuvhunduka nekutya, modzorereda
rugare rwangu! Ameni.

(o] CHIPOROFITA CHEKUTAURA

Muchinda werugare anotonga muupenyu hwangu. Mhepo dzose
dzinozorodzwa. Moyo wangu uzere nekudzikama nezita raJesu.

' KUPFURIKIDZA MAKWIKWI EKUVERENGA BHAIBHERI

CHISHANU, CHIKUNGURU 17

KUZADZISWA KWEDU

2 VaKorinde 3:5
Kwete nokuti tinogona isu pachedu, zvokauti titi chakati ndechedu,
asi kugona kwedu kunobva kuna Mwari.

Ndinokuzivisai semuporofita waMwari, kuzadziswa kwedu hakusi
muchipo, pfuma, vehukama, kana simba. Zvinowanika muna Kiristu
chete. Jesu ndiye tsime rezvose zvandingada kuita muupenyu kuburikidza
nechinangwa chaMwari muupenyu hwangu. Pandinokundikana, nyasha
dzake dzinozadzisa. Pandinoshaiwa, kupa kwake kunofanofashukira.
Pandinoshaiwa njere, kunzwisisa kwake kunoita ruzhowa rwangu.

Jesu ndiye kuzadziswa. Paunoramba uchivimba naye, simba rake
rinoramba richizarurirwa kwauri. Kukundikana kwako hakufanirwe kuita
kuti ubatirirwe asi kutori kukoka kuti huwandu hwake kuti uonekwe.
Anovhara makomba ese, achisimbisa pese pane utera, achipa chese
chingadiwe. Hauzoshaiwi chinhu nokuti Kirisitu ndiye anokupa mugore
rino reMafuta Anoyera!

%/" MUNAMATO WANHASI

Baba, handikwanisi kuzviraramira asi ndinovimba nenyasha dzenyu.
Zadzai makomba ese, bvisai utera hwangu muise simba renyu, ndipei
zvakandifanira, ndisimbisei ndikwanise kuzadzisa hurongwa hwenyu!
Ameni.

(] CHIPOROFITA CHEKUTAURA

Ishe Jesu, imi ndimi kuzadziswa kwangu. Ndine zvese zvandinoda
mamuri, hakuna chandingashaiwa muupenyu. Ndinorarama muuwandu
hweropafadzo kumarudzi anotevera nezita raJesu!

E‘ KUPFURIKIDZA MAKWIKWI EKUVERENGA BHAIBHERI

MUGOVERA, CHIKUNGURU 18

TSIME REUTANO HUSINGAPERI

Isaya 53:5

Asi akabaiwa nokuda kwokudarika kwedu, akakuvadzwa nokuda
kwokudarika kwedu; kurohwa kwakativigira rugare kwaiva pamu-
soro pake, uye namavanga aketakaporeswa.

Hutano husingaperi hakusi kushaikwa kweurwere. Kuenderera mberi
kweupenyu hwakKrisitu mumuviri wako. Ishe Jesu akava kuporeswa
kwedu nokuda kwekutambudzika kwake. Mavanga ake akatenga zvak-
awanda kupfuura zvatingawana; zvakatipa upenyu hwesimba, kukunda
nekuzadziswa.

Hutano husingaperi unoreva kuti muviri wakachengetedzwa naMweya
mutsvene, kupfuura muviri wedu unokundikana. Jesu ndiye tsime reu-
penyu. Paunogara maari, kusimbiswa kunouya kwauri, zvakatyoka zvi-
chigadzirisika kusanganisira nenhengo dzemuviri wako — uye unokunda
utera. Hausi kurwira utano, uri kuzadziso chitsidzo chawakawana muna
Jesu Kirisitu. Hareruya!

%/” MUNAMATO WANHASI

Baba, ndinogamuchira utano husingaperi kuburikidza nemabasa
akirisitu. Nemavanga ake, ndinotaura kuzadziswa, simba nekukunda
mumuviri wangu, nezita raJesu.

(o] CHIPOROFITA CHEKUTAURA

Hupenyu hwakirisitu hunoyererera nemandiri. Ndinofamba muutano,
simba nekukunda kwamweya mutsvene mazuva ose. Hakuna chombo
chakagadzirwa chinorarama nezita raJesu. Ameni.

HUPFUMI USINGAUNZI KUSURUWARA

Zvirevo 10:22
Kuropafadza kwaMwari kunounza hupfumi, uye haawedzeri
matambudziko kwahuri

Hupfumi hwaMwari hwakasiyana nehwenyika ino. Hupfumi hwenyika
ino unouya nekufunganya, kubatirirwa, kumbunyikidzwa nekutya kuti
zvinogona kungopera. Asi kana Mwari akakupa upfumi, anokupa
nerunyararo, mufaro, nekudzikama pamweya. Pfuma yedenga
ine hutsvene: inobata mari,hukama, hutano, zvinangwa nebudiriro
yako. Abrahamu, Isaka naJdosepha vakabudirira kwete nekuti vaiva
nehuchenjeri asi mhiko yaMwari yekuti vanobudirira.

Pfuma hakusi kuunganidza zvinhu, kusimbiswa kuti uzadzise chinangwa
chaMwari pasina kusuruwara. Mwari anofara nebudiriro yevana vake
kuitira kuti vave uchapupu hwekunaka kwamwari muushe wedenga.
Mwari akaita kuti ubudirire, hakuna dutu rinonyudza ropafadzo yako,
muvengi haakwanise kubata kuvandudzwa kwako. Ndinoona huwandu
hwepfuma uchidururirwa pamusoro peimba yako; haushaiwi chinhu
mugore rino reMafuta Anoyera!

%/" MUNAMATO WANHASI

Baba ndinogamuchira ropafadzo inoita kuti ndive nepfuma isina
kusuruwara. Ndiropafadzei pamweya, mupfungwa nepanyama uye
zvinobatika kuti ndive chapupu chekunaka kwenyu mugore rino. Ameni.

(] CHIPOROFITA CHEKUTAURA

Ropafadzo yaMwari yakagara pamusoro pangu, inondiitisa mupfumi,
uye haina kusuruwara. Hupfumi hwangu hwakachengetedzeka nezita
raJesu.

l ¢ KUPFURIKIDZA MAKWIKWI EKUVERENGA BHAIBHERI

SIMBA RISINGAPERI

Jeremia 32:17
Haiwa, Ishe Mwari, ndimi makaita matenga nenyika nesimba renyu
guru noruoko rwenyu rwakatambanudzwa. Hakuna chinhu chaka-
oma kwamuri.

Mwari havatsananguriki. Vanogara vakazvikomberedza, simba ravo
hariperi, harimisiki, hakuna chiri pano pasi chinokwanisa kuri bata.
Akataura nyika dzinovapo; paanokuma makomo anodedera. Chinovhun-
dutsa vanhu ndiMwari anongoita zvinhu. Simba rake harinzwisisike nep-
fungwa dzevanhu, anoshandura mutemo, anodzoreredza hurongwa
hwakaputsika, oita zvisingagonekwi nesimba ravanhu.

Kana simba richishanda, zvimhangamupinyi zvinoshaikwa, majoko ano-
putsika. Mwari akabata pasina chinhu akagadzira nyika, akaiudza kuti
gara apa nyangwe paisava nepekuti igare, asi nyika yakaterera ikavepo.
Hama dzangu, simba raMwari hariperi nenguva kana zviri kuitika; rino-
ramba ririko nekusingaperi. Mwari anokukumbira kuti tenda chete kuti ari
kuruitivi rwako mugore rino reMafuta Anoyera.

%/" MUNAMATO WANHASI

Ishe Mwari, ndinovimba nesimba renyu risingaperi. Tambanudzai ruoko
rwenyu rwerudyi pamusoro peupenyu hwangu. Bvisai zvimhingamupinyi,
tyorai majoko, moshandura zvisingagoneki nezita raJesu.

(] CHIPOROFITA CHEKUTAURA

Simba raMwari risingaperi riri  pamusoro peupenyu hwangu.
Zvisingagoneki zvinopfugama kusimba rake. Ndiri kurutivi runokunda;
naMwari ndiri mukundi nezita raJesu!

MUBATSIRI MUNGUVA DZOSE

Mapisarema 46:1
Mwari ndiye utiziro nesimba redu, ndiye mubatsiri anogara
aripopanguva yokutambudzika.

Jesu haasi munhu anongoona zvinhu zvichiitika iye ari kure. Muabatsiri
anogara aripo, ari pedyo zvakanyanyisa panguva yaunomudana.
Rubatsiro rwake harunonotswe nekuti pane chinhambwe, kana kumiswa
nezvinodzivisa, kana kutonhodzwa nesimba rako. Kungava kufunganya
mupfungwa, pamweya nepanyama, Jesu anomira semubatsiri ari pedyo.
NaJesu, mhuri yako haiputsiki, haubhoroki mubhizimusi rako, zvakare
mari yako haishaiwi simba.

Jesu anopinda newe muchoto, mudutu anenge ari parutivi rwako, uye
munzizi anokutungamirira. Rubatsiro rwake runouya panguva yakafanira
uye harupotsi. Zvose zvinokukurira hazvina simba kwaari. Hupenyu
paunoda kukuwisira pasi, rubatsiro rwake runokuchengeta. Pazvinoita
sezvinooma, rubatsiro rwake runopa nzira. Jesu haasi mubetseri chete,
mubatsiri, akatendeka, aripo uye haakundikani.

%j” MUNAMATO WANHASI

Ishe Jesu, ndinotizira kwamuri seutiziro uye simba rangu. Pindirai
munyaya dzangu dzose dzepamweya, panyama, nemupfungwa.
Chengetai mhuri yangu musimbise bhizimusi rangu. Ameni.

(o] CHIPOROFITA CHEKUTAURA

Handingatyi nokuti Jesu aneni nguva dzose. Jesu idombo rangu
pandimire. Handikundikani mubhizimusi; uye upenyu hwangu
hunobudirira nenhau dzakanaka pandinopinda nekubuda! Rumbidza
Mwari!

HUNAKU HUNOTISHANDURA

Mapisarema 27:4

Chinhu chimwechete chandinokumbira kuna Mwari, ndicho chan-
dinotsvaka; kuti ndigare mumba maMwari mazuva ose oupenyu
hwangu, kuti nditarire kunaka kwaMwari uye ndimutsvake mutem-
beri yake.

Jesu ndiye mufananidzo werunako rweutsvene; akafanira pautsvene,
anopenya mukubwinya, uye Hapana angafanana naye. Paunomutarira,
hunaku hwake hunokushandura. Huvepo hwake hunoshandura hunhu
hwako, hunochenesa maitiro, hwoshandura hunhu. Zvinonzi nenyika
kunaka zvinopera, hunaku hwaJesu unogara nekusingaperi uye kuno-
ramba kuchienderera.

Hunaku hwake hunoshandura kushorwa kuti ruve rukudzo, anosimudza
marombe kubva muguruva, zvakaputsika anobatanidza. Ukatora nguva
uri muhuvepo hwake, zvaari zvinotanga kuonekwa muupenyu hwako.
Unova munyoro, wakasimba, wakachena, uye kubwinya. Jesu haanakisi
kunze bedzi asi anobata nemunhu wemukati nemufaro, runyararo, nya-
sha nemutsa.

%j” MUNAMATO WANHASI

Ishe Jesu, pandinoringa Runako rwenyu, shandurai upenyu hwangu.
Chenesai mafungiro angu, shandurai chimiro change monakisa hunhu
hwangu nekubwinya, nyasha, runyararo nemutsa. Ameni!

(o] CHIPOROFITA CHEKUTAURA

Runako rwaJesu rwakandigara. Upenyu hwangu hunoonesa kubwinya,
kunaka, nenyasha nezita raJesu. Ameni.

MUNYORI WERAMANGWANA REDU

VaHebheru 12:2

Tichitarira kuna Jesu muvambi nemukwanisi wokutenda kwedu; iye
akatsunga pamuchinjikwa nokuda kwomufaro wakaiswa pamberi
pake, akashora kunyadziswa kwawo, uye akandogara kurudyi
rwechigaro choushe chaMwari.

Ramangwana rako rakatanga naJesu, kwete hurongwa hwevanhu.
Usati waumbwa, akagadzira hurongwa hwehupenyu hwako, akaronga
nzira yako, akakuita mukundi. Jesu ndiye munyori nemupedzi wezvose.
Zvaanotanga, anochengetedza , zvaanochengetedza anopedzisa.
Hakuna chinopokana nerugwaro rwake, Hapana chinono chinodzisa
zvaakareva, hakuna muvengi anonyora chinhu pamusoro peupenyu
hwako.

Ukatarira pana Jesu, kusarongeka kunopera. Anotungamirira, anoraira,
anogadzirisa, anosimbisa, uye anokuendesa panzvimbo yakafanira
kuti upinde pane zvakanyorwa nedenga. Muna Jesu, remangwana
rako harina kurasika: rakachengetedzwa uye rakaruramiswa. Richava
basa rakanaka, Jesu anopedza newe zvaakatanga mauri mugore rino
reMafuta Anoyera!

%/" MUNAMATO WANHASI

Baba, ndimi munyori nemupedzi weramangwana rangu. Nditungamirirei
munzira, chengetedzai hurongwa hwenyu, nyararidzai zvinopikisa,
muzadzise zvose zvamakavimbisa paupenyu hwangu. Ameni!

(] CHIPOROFITA CHEKUTAURA

Remangwana rangu rakanyorwa rukazadziswa naJdesu. Hapana
chinomisa zvaakareva paupenyu hwangu! Rumbidza Mwari!

RUMBIDZO INOZARURA MASUO EDENGA

Johani 4:23

Asi nguva inouya uye yatouya zvino apo vanamati vechokwadi
vachanamata Baba mumweya nemuzvokwadi, nokuti ndivo van-
amati vanotsvakwa naBaba kuti vamunamate.

Rumbidzo inopfuura nziyo inoimbwa, inharaunda inobata denga kuti
riuye kana kupindira. Rumbidzo yechokwadi inozarura denga yodana
Mwari kuti aonese simba rake. Moyo wako paunomupfugamira , Mwari
anopindira munyaya yako nesimba redenga. Rumbidzo inokuisa mug-
wara nemoyo wako. Inobvisa nharo dzemumweya yogadzira nzira yekuti
munana uonekwe.

Pandinoita misangano inoungana vanhu vakawanda, ndakaona kuti mu-
nana nekupora zvinoitika zvakanyanya munguva yekurumbidza Mwari.
Rumbidzo inobvisa zvinopiringisha yosimudzira Mwari kusvikira zvi-
nokunetsa zvapera. Rumbidzo ikasimuka, denga rinopindura. Gore rino
reMafuta Anoyera ita rizare nerumbidzo.

%/" MUNAMATO WANHASI

Baba, pandino kurumbidzai mumweya nemuzvokwadi, zarurai masuo
edenga pamusoro peupenyu hwangu. Simba renyu ngarionekwe, zarurai
masuo, uye minana iyerere mukati meupenyu hwangu nezita raJesu.

(] CHIPOROFITA CHEKUTAURA

Pandinorumbidza mumweya nemuzvokwadi, denga rinozaruka
pamusoro peupenyu hwangu, Mwari vachapindira nesimba ravo guru
pamusoro peupenyu hwangu nezita ralJesu. Hareruya.

MWARI PAMUSORO PEZVOSE

Mapisarema 145:3
Jehovha mukuru uye akafanira kurumbidzwa; ukuru hwake
hahunganzverwi nomunhu.

Hukuru hwaMwari hauna muganhu. Pfungwa dzavanhu hadzigone
kunzwisisa hudzamu hwenjere dzaMwari, kukura kwesimba rake, kana
hukuru hwekubwinya kwake. Asi iwe uri munhu anoyera nokuti une
pfungwa dzaKirisitu! Zvese zvaanoita zvine unyanzvi mukati, pangave
pakusikwa kwenyika, kuponeswa kana zvaungada zuva nezuva.

Hukuru hwaMwari hautsananguriki, asi anozviratidza zvakanaka kuti
agone kusimbisa kutenda kwedu. Paunokurirwa neupenyu, rangarira
kuti uyo akabata nyika akabata upenyu hwako zvekare. Uyo anopa
mabhanan’ana mutinhira une mutsindo achipa mheni kumhanya kukuru
ndiye anewe, zvekare hakuna chinokurira simba rake uye hakuna chinhu
chidiki chaasingaone. Hukuru hwake unoitisa kuti pashaikwe vimbiso
inowira pasi, hakuna hondo inokukurira, hakuna mwaka unoenda asina
kuugadzirira. Fara, hausi nyakufira dzevamwe, asi uri mukundi!

%/" MUNAMATO WANHASI

Mwari mukuru pazvinhu zvose, ratidzai simba renyu paupenyu hwangu.
Kundai zvipingaidzo muite zvisakamboonekwa. Simba renyu ngaritonge
zvinhu zvose muupenyu hwangu.

(] CHIPOROFITA CHEKUTAURA

Hukuru hwaMwari hwakakomberedza upenyu hwangu. Simba rake
rinondishandira, hakuna chinokundikana nezita raJesu.

l ¢ KUPFURIKIDZA MAKWIKWI EKUVERENGA BHAIBHERI

28

oo
B kupzibza = KWEMAZUVA 365 — ZUVA RECHI 206
Jeremia 32:17 Jobhu 1-2
VaRoma 13

www.goodnewsdailydevotional.com



o= L.
SVONDO, CHIKUNGURU 26

RUMBIDZO INOISA MWARI PACHIGARO
_ CHOUSHE

Asi imi makagadzwa saiye mutsvene, ndimi rumbidzo yalsiraeri

Rumbidzo haisi yokunakidza vanhu. Kuisa Mwari pachigaro choushe.
Paunorumbidza Mwari, unomupa mukana wekutonga pamusoro peu-
penyu hwako. Rumbidzo inoshandura nharaunda, inotura mutoro, in-
ounza huvepo hwaMwari pazvinhu zvaunosangana nazvo. Inoshandura
pfungwa dzako kubva mukukundwa asi kuti uzive kuti haukundikani.

Rumbidzo hainei nezvaunonzwa. Inobata pana Mwari. Paunosimudza
rumbidzo, ngirozi dzinofamba, Mwari vachiratidza simba ravo. Rumbidzo
inodana hutongi hwake, zivo yake, uye kukunda kwake kunouya muu-
penyu hwako. Hakuna nzvimbo inoramba yakadaro kana Mwari vaiswa
pachigaro chavo. Ita gore rino reMafuta Anoyera rive gore rerumbidzo
kuna Mwari wako, ugotarira zvinhu zvichishanduka muupenyu hwako!

%/" MUNAMATO WANHASI

Mwari, pandinokurumbidzai, tongai muupenyu hwangu. Simba renyu
ngarionekwe, kubwinya kwenyu ngakuonekwe, tongai pazvinhu zvose
zveupenyu hwangu nezita raJesu.

(] CHIPOROFITA CHEKUTAURA

Pandinorumbidza Mwari, huvepo hwake hunozadza upenyu hwangu.
Tongai pamusoro peupenyu hwangu, uye kukunda kuchaitika nezita
raJesu! Ameni.

¢ KUPFURIKIDZA MAKWIKWI EKUVERENGA BHAIBHERI

MUVHURO, CHIKUNGURU 27

MWARI ASINGAKUNDIKANI

Ekisodho 15:3
Jehovha murume wehondo; Jehovha ndiro zita rake

Kubva kare nekusingagumi, Mwari havasati vakundwa muhondo.
Pese paakapinda muhondo magwaro anoratidza kukunda kwake.
Akapatsanura gungwa, kuitira kuti vatsanangurwa vake vapfuure
vakanyudzisa hondo yaFarao. Masvingo akawira pasi, akabata muromo
weshumba, akakunda hondo asina kubata munondo. Zvirokwazvo
mukundi.

Kusakundwa kwaMwari ndipo pane kusimbiswa kwako. Akamira newe
haukundike. Hondo dzinoita kunge dzakukuwira hadzina basa pamberi
peuyo akagadzira nyika. Haadzidze muvengi wako; muvenge anodedera
panodanwa zita rake.

Gara muchokwadi ichi: Mwari anokurwira haazive kukundwa. Bhaibheri
rinoti ita Mwari asimuke uone vavengi vachiita murakatira! Hondo yose
nekuda kwehupenyu hwako inowira pasi saGoriati, gore rino zvinowisirwa
pasi nechimvuramabwe chinobva kuna Mwari, igore reMafuta Anoyera!

%/" MUNAMATO WANHASI

Baba, muri murume wehondo, simukai. Irwai hondo dzose, nyararidzai
muvengi, shandurai kukundwa, moisa kukunda muupenyu hwangu
nezita raJesu. Ameni!

(] CHIPOROFITA CHEKUTAURA

Mwari asingakundiki anondirwira. Ndine murongi mukuru weupenyu.
Kukunda ndekwangu, handikundike mugore rino reMafuta Anoyera!

KUTENDEUTSA VANHU: NDIWO
MOYO WAMWARI

Ruka 19:10
Nokuti mwanakomana womunhu akauya kuzotsvaka nekuponesa
chakarasika.

Kutendeutsa vanhu ndipo panorovera moyo waMwari. Basa rese raJesu
panyika ndere kuunza munhu wese kuna baba vari kudenga. Patino ten-
deutsa vanhu tinozviisa mugwara nezvinhu zvikuru zvinodiwa nedenga.
Munamato wese, magwaro nekuva netsitsi mukana wekuunza mumwe
munhu kubva murima achienda kuchiedza chakirisitu.

Kutendeutsa vanhu hakuna kusiirwa vanu vashoma sevafundisi ne-
vavhangeri chete. Ibasa remukirisitu wese. Denga rinofara panoten-
deuka munhu mumwe chete. Paunomira naJesu, denga rinomira newe,
Mweya mutsvene anokusimbisa, iye Jesu pachezvake anomira newe.
Hakuna chinhu chinounza mufaro kuna Mwari kupfuura kuona vana
vake vachiyambutsa vakarasika.

%/" MUNAMATO WANHASI

Baba batidzai moto uri mandiri wekutendeutsa vanhu. Ndinokutendai
nekundisimbisa, nekuronga nzira dzangu, nekuzarura moyo wangu kuti
nditendeutse vakarasika zuva roga roga. Itai upenyu hwangu uunze
vanhu kuna Kirisitu pese pandinoenda nezita raJesu.

(4] CHIPOROFITA CHEKUTAURA

Ndiripo uye ndakagadzirira kuva munhu anotendeutsa vanhu uye ndiri
mumiriri waKirisitu. Vanhu vanouya kuna Kirisitu pandinoronda hutungairi
hwaMweya mutsvene. Kuburikidza neni vanhu vanotendeuka vachiuya
kuchiedza chaKirisitu.

KUWEDZERWA KUNOSHAMISA

2 VaKorinde 9:10

Zvino iye anopa mbeu kumudyari nechingwa chokudya
achakupaiwo mbeu zhinji mudura renyu uye agokupaio kukohwa
kukuru kwokururama kwenyu.

Mwari haasi mupi wembeu chete, asi anowedzera mbeu zvekare. Ukaisa
zvauinazvo muruoko rwake , anoita kuti zviwedzere zvinoshamisa.
Kuwedzera kwake hakumiswe nemamiriro eupfumi munyika,
zvakambiotika kare, kana kugona kwemunhu. Mwari mumwechete
akawedzera mafuta echirikadzi anowedzera zvanopiwa nevanopa
vachitenda maari.

Kuwedzerwa murairo unobatika kune avo vanokudza Mwari
nezvavainazvo uye vanovimba nekupa kwedenga. Mbeu yako inogona
kuita doko, asi mumaoko aMwari yakatakura hukuru mairi. Gadzirira
kuwedzerwa kunoshamisa kuchabata mari, pfungwa, mukana, hukuru
muupenyu hwako. Kuwedzerwa haisi njodzi; kubata kwedenga richibata
zvepano pasi kuti zvipe goho rawaka tarisira mugore rino reMafuta
anoyera!

%/" MUNAMATO WANHASI

Baba, ndinoisa mbeu yangu mumaoko enyu. Femerai pamusoro payo
kuti ivandudzwe kupfuura zvatinotarisira. Ameni!

(] CHIPOROFITA CHEKUTAURA

Mwari anowedzera mbeu yangu, anokudza mukana wekugamuchira,
uye anoitisa kuti pave nekuvandudzwa mukati meupenyu hwangu nezita
raJesu. Hareruya!

HODHNEWS

KUBWINYA KWODZOREREDZWA

Hagai 2:9

Kubwinya kweimba iripo nhasi kuchapfuura kubwinya kweyokutan-
ga, ndizvo zvinotaura Jehovha wamasimba ose. Uye panzvimbo ino
ndichauyisa rugare, ndizvo zvinotaura Jehovha wamasimba ose.

Dzimwe nguva hondo dzenyika ino dzino oresa moyo, simba nemukana.
Zvisinei, Mwari anodzoreredza kubwinya. Haadzoreredzi zvakarasika
chete. Asi anotowedzera oitisa kuti magumo ave nani kupfuura kwe-
kutanga. Isiraeri yakachema chiedza chemutemberi yaSoromoni, asi
Mwari akavimbisa temberi itsva ine kubwinya kwakanyanya. Aya ndiwo
mashandiro aMwari: zvakatadzwa kare hazvimise mwaka mutsva uri
mberi.

Mazuva akanakisa eupenyu hwako haasi kumashure kwako kana
Mwari arimo munyaya yako. Anodzoreredza hunhu, hutungamiri, simba,
chiono, nemoto wamweya mutsvene. Nyangwe kare kako waiva mush-
oriwa nechinono, mwaka mutsva wakatakura kubwinya kukuru. Taris-
ira kusimudzirwa, kunatsiridzwa, uye kukudzwa mugore rino remafuta
anoyera.

%/" MUNAMATO WANHASI

Baba dzoreredzai kubwinya kwangu. ltai zvinhu zvitsva zamuri
kundigadzirira zviitike vose vachiona kubwinya kwenyu kuchitika.
Zorodzai nharo nemakakatanwa kuitira kuti muvengi wangu anyadziswe,
nezita raJesu.

(o] CHIPOROFITA CHEKUTAURA

Kubwinya kwekupedzisira kunopfura kwandakatangira. Mwari
achadzoreredza zvose zvandakarasikirwa nazvo nezita raJesu.

CHISHANU, CHIKUNGURU 31

GOONRENTS
SIMBA REMUNAMATO

Ruka 18:1
Ipapo Jesu akavaudza vadzidzi vake mufananidzo wokuvaratidza
kuti vaifanira kunamata nguva dzose vasingaori moyo.

Munamato ndiwo mweya wekufema wemukristu, uye ndiyo muchini
wekukunda pamweya. Pese paunonamata, unokoka hurumende
yedenga munyaya dzako dzepano pasi. Munamato unoramba uchiitwa
unokunda zvinhu zvine nharo, uchityora majoko asingaoneki, wochenesa
nzira kuitira kuti zavakvimbiswa naMwari pamusoro peupenyu hwako
zviitike. Jesu akatidzidzisa kuti kupera simba kunotangira patisinga
namate. Naizvozvo kugara uchinamata kune basa nguva dzose.

Paunopinda muupenyu wekushamwaridzana naMwari, nharaunda
yako inozadzwa nesimba raMwari. Chinono chinopfugamira, munamato
unoramba uchiitwa, nhare dzinoputsika kukauya simba raMweya
mutsvene. Mwari havatarise kuvhunduka asi kutenda kunoratidzwa
nemunamato. Ita munamato uve hupenyu hwako hwemazuva ose
mugore rino reMafuta Anoyera, kwete kuushandisa kana wakuda
kupukunyuka.

%/" MUNAMATO WANHASI

Baba, ndinomira pamberi peushe hwenyasha dzenyu kuti ndisimbiswe
nekugona kunamata mazuva ose uye ndive neshungu dzekunamata.
Nokuda kwaMweya wenyu mutsvene, ndichanamata kusvikira ndawana
munana wangu. Kudanwa kwangu kuchasvika chinhambwe chikuru
pandinonamata ndisingagumi mugore rino remafuta anoyera!

(] CHIPOROFITA CHEKUTAURA

Pandinonamata mazuva ose, chese chine nharo chiri kushaiwa simba
nezita raJesu.

34

MUGOVERA, NYAMAVHUVHU 1

GOOHNENS
SHANDUKO INOBVA MUKATI

VaRoma 8:10
Uye kana Kristu ari mamuri, muviri wakafa nokuda kwechivi; asi
Mweya upenyu nokuda kwekururama.

VaKristu vazhinji vanofunga kuti kuva munhu mutsva muna Kristu zvi-
noreva kuti unofanira kuzvinatsa, kushanda nesimba kuti ufadze Mwari,
uye kusaita kana kukanganisa kamwe chete. Mafungiro aya anoita kuti
vakawanda vashungurudzike mukufamba kwavo nokuti haisi chokwadi.
Chokwadi ndechekuti hatidanwi kuti tiunze upenyu hutsva nesimba redu
pachisu. Ibasa raMweya Mutsvene.

Rugwaro rwanhasi runokuyeuchidza kuti Kristu anogara mauri, uye
Mweya wake oga ndiye anokushandura kubva mukati uchibuda kunze.
Saka, rega kuedza kumanikidza shanduko wega. Pane kudaro, rega
Mweya Mutsvene aite shanduko kubva mukati. Hazvina basa kuti uno-
funga kuti zvakaoma sei kushanduka, rega Mwari aite basa racho risin-
gajairiki.

%/" MUNAMATO WANHASI

Baba vanodikanwa, ndinokutendai  nokundishandura  kubva
mukati zvichibuda kunze. NoMweya wenyu ndashandurwa uye
ndakakomborerwa muzita raJesu!

(] CHIPOROFITA CHEKUTAURA

Handizomboshungurudzika mukufamba kwangu kwechiKristu. Kristu
mandiri anoita kuti ndisaputsike, ndisakundwe, uye ndibudirire mune
zvose zvandinoita nhasi!

HUNGWARU HUNOPFUURA RUBHI

36

Zvirevo 8:11
Nokuti hungwaru huri nani kupfuura marubhi, uye zvinhu zvose
zvinodikanwa hazvingaenzaniswi nahwo.

Ndakasangana nevarume nevakadzi vakangwara zvikuru mumakore
ebasa rangu. Vamwe vane madhigirii epamusoro mune zvidzidzo
zvakaoma, vamwe vakashongedzwa nemibayiro nokuda kwepfungwa
dzavo dzine simba. Asi kunyange nehungwaru uhu hwese, Bhaibheri
rinodzidzisa kuti hungwaru hunopfuura. Sei zvakadaro? Nokuti hungwaru
chizaruro, kujekeswa kwezvinhu zvehumwari.

Kana uchifamba muhungwaru, haungambonyengerwi nemaitiro enyika;
haungambokundwi nevanovimba nehungwaru hwenyika. Mugore rino
reMafuta Anoshamisa, nzwisisa kuti Kristu ndiye hungwaru hwako
maererano na1 VaKorinde 1:30. Izvi zvinoreva kuti haushande sevamwe
vanhuwo zvavo; uri munhu asiri wepasi uye wakakwirira zvikuru kupfuura
vari munyika. Shanda saizvozvo kubva zvino!

%/" MUNAMATO WANHASI

Ndinokutendai Ishe, nokundipa hungwaru hwehumwari uye kundizadza
nokunzwisisa kwemweya. Nokuda kweizvi, ndinofamba mukukunda
kusingaperi muzita raJesu!

(o] CHIPOROFITA CHEKUTAURA

Ndakashongedzwa nehungwaru, ndinoona zvisingaonekwi nevamwe.
Pfuma yakavanzika ndeyangu, uye kunzwisisa kwehutano hwehumwari
ndekwangu. Handizoshayi kana kukundikana mune chero chinhu. Mbiri
kuna Mwari!

¢ KUPFURIKIDZA MAKWIKWI EKUVERENGA BHAIBHERI

KUTARISIRA KUNAMATA

Johani 4:24
Mwari Mweya: uye vanomunamata vanofanira kumunamata mum-
weya nemuchokwadi.

Kana vamwe vaKristu vanzwa shoko rekuti kunamata, chinhu chekutan-
ga chinouya mupfungwa mimhanzi yakadzikama yechiKristu. Kunamata
kupfuura ipapo. Rega ndikuratidze tsananguro.

Kunamata kuziva uye kukoshesa kunaka, makomborero, mutsa, uye
kururama kwaMwari. Paunonamata, unotaura hunhu hwake. Semuen-
zaniso, kana uchiti, “Ishe, muri wakanaka; muri munyoro,” nezvimwe, uri
kutsanangura, kuziva, uye kukoshesa hunhu hwake.

Mwari anofara kana uchimunamata saizvozvo nokuti zvinoratidza kuti
ndiani muupenyu hwako; zvinomusiyanisa nevamwe vose nhezvin-
hu zvose. Zvakare, kunamata kunounza chizaruro chikuru chaMwari.
Murudzi urwu rwekudyidzana, anozviratidza kwauri. Anoratidzawo ra-
mangwana rako, upenyu hwako, nezvimwe zvakawanda. Vanamati ve-
chokwadi havashayi kutungamirirwa. Ipa izvi kutarisisa kwakawanda,
uye zvichachinja upenyu hwako.

%/" MUNAMATO WANHASI

Ishe vanodikanwa, ndinoziva uye ndinokoshesa kutendeka kwenyu,
mutsa wenyu, rudo rwenyu, uye nyasha dziri kushanda mandiri.
Ndinokutendai nemoyo wakazara nokunamata muzita raJesu!

(] CHIPOROFITA CHEKUTAURA

Gore rino, zvipupuriro zvinoshamisa uye zvakanaka zvicharamba zviri
mugove wangu nokuda kwemoyo wangu wokunamata. Hallelujah!

KUPFURIKIDZA MAKWIKWI EKUVERENGA BHAIBHERI

KUFASHUKA KWEMAFUTA ANOSHAMISA

Isaya 28:21

Ishe achasimuka sezvaakaita paGomo rePerazimi, achazvimutsa
seMupata weGibhiyoni—kuita basa rake, basa rake risingajairiki,
uye kuita basa rake, basa rake risingazivikanwi.

Kana ndikabvunza vanhu kana vachitenda kuti Mwari akasika nyika kana
kumutsa Jesu kubva kuvakafa, vazhinji vanobvuma pasina kupokana.
Asi zvinoshamisa kuti kana zvosvika pasimba riri kushanda muupenyu
hwedu, vazhinji vanomupokana.

VaHebheru 13:8 inoti, “Jesu Kristu ndiye mumwe chete nezuro, nhasi,
nokusingaperi.” Mwari wezvishamiso haana kuchinja. Achiri Mwari
anobata hwaro hwenyika, anoraira mangwanani, uye anoisa nyeredzi
mudenga usiku. Achiri Mwari akaparadzanisa Gungwa Dzvuku, akamisa
zuva, uye anopa kuona kune mapofu. Basa rose risingajairiki raakaita
kare, achiri kuriramba achiita nhasi.

Zviyeuchidze izvi zuva nezuva uye uchawana kufashuka kwemafuta ake
anoshamisa gore rino!

%/" MUNAMATO WANHASI

Ndinokutendai Baba vangu, nokushanda nguva dzose kumashure
kwezviitiko kuti muite mabasa asingajairiki nokuda kwangu. Ndiri
kukutendai muzita raJesu. Ameni.

(] CHIPOROFITA CHEKUTAURA

Nemafuta anoshamisa ari pamusoro wangu, ndinotaura kuti zvishamiso
zvangu zvose zviri kumirira zvionekwe zvino pasina kunonoka!

l ¢ KUPFURIKIDZA MAKWIKWI EKUVERENGA BHAIBHERI

NDINOKWANISA!

Ruka 9:16-17

Ipapo akatora zvingwa zvishanu nehove mbiri, akatarira kudenga,
akazvikomborera, akazvipwanya, akazvipa kuvadzidzi kuti vazvi-
ise pamberi pevanhu vazhinji. Saka vose vakadya vakaguta, uye
matengu gumi nemaviri ezvasara akaunganidzwa.

Ichi ndicho chimwe chezvinyorwa zvine simba zvikuru zvinoratidza
zvinogona kuitwa naMwari nezvishoma. Vangani vari kuverenga izvi zvi-
no vachinzwa kusakwana, kusava netariro, kana kutarisana nebasa guru
rinotyisa? Pfungwa ndeyekutarisa zvaunazvo nemaziso aShe. Akatari-
sa zvingwa zvishanu nehove mbiri, akaona zvakakwana kudyisa zviuru
zvevanhu.

Paunotarisana nezuva, usaise muganhu kuna Mwari. lye anonyanya kui-
ta mabasa asingajairiki zvisinei nechimiro kana hukuru. Haungori kuku-
nda chete, kubudirira uye kuwanda, asi uchava nezvakawanda zvasara
zvekugovera kune vamwe! Danidzira, “Ndinokwanisa!”

%/ﬁ’ MUNAMATO WANHASI

Mwari vanodikanwa, ndinounza zvese zvandiri kuti mushandise.
Zvandinosangana nazvo, ndinoziva kuti ndichabudirira nazvo nokuti
ndine imi.

(] CHIPOROFITA CHEKUTAURA

God is my Source. | entrust my finances into His hands and walk in
supernatural provision. Scarcity is not part of my vocabulary; it cannot
come near my dwelling in Jesus’ Name.

LODIN EWS

CHAPUPU CHAKAKWANA

Mabasa 1:8
Muchagamuchira simba kana Mweya Mutsvene auya pamusoro
penyu; uye muchava zvapupu zvangu...kusvika kumagumo enyika.

Magwaro akadai anotiyeuchidza runako rukuru rwerudo rwaBaba vedu
vekudenga.

Jesu paakadzokera kuna Baba, haana kusiya vanhu vake vasina
simba—akavasiya nechivimbiso chakasimba. lzvi zvaipfuura kupihwa
basa; kwaiva kudanwa kupinda muchinangwa chemweya chine simba.
Mweya mumwe chete wakazodza Jesu kuunza mashoko akanaka
kuvarombo, kuporesa vakaputsika moyo, uye kusunungura vakasungwa,
zvino unogara matiri. lzvi zvinoreva kuti hatitakuri mashoko ake chete;
tinotakurawo kuvapo kwake.

Kana uchiziva izvi, zvinofanira kuva zvakaoma kumuchengeta wega!
Rega hurukuro dzese kubasa kana mumakirasi dzive mukana wekuti
Kudenga kubate pasi kuburikidza newe. Hatizi vataridzi muHumambo;
tiri vatakuri varo, uye tinofanira kuparadzira. lva chapupu chake nhasi.

%/" MUNAMATO WANHASI

Baba, ndinokutendai kutanga nokundida zvikuru. Ndinokutendai
nokundipa Mweya wenyu Mutsvene anondibatsira kuva chapupu
chakakwana chinotungamirira vamwe kwamuri.

(] CHIPOROFITA CHEKUTAURA

Upenyu hwangu chapupu chakakwana chaKristu. Pandinorarama, ndiri
Bhaibheri rinofamba, rinotaura, rinokwezva vanhu vazhinji kuna Kristu!

KUPFURIKIDZA MAKWIKWI EKUVERENGA BHAIBHERI

BDOINELS
CHII CHIRONGWA CHAKO?

Zvirevo 29:18
Pasina chiratidzo, vanhu vanoparara...

Zvichida wakacherechedza kuti dzimwe nguva mumba mune kamuri isi-
na chinangwa. Kamuri iyoyo inova yekurara kwevaenzi, yekuchengetera
zvinhu, yekuchekerera bvudzi, yekuchengetera chikafu, kana yekurasa
zvinhu. Saizvozvo upenyu hunogona kuva kana pasina chinangwa cha-
kajeka. Zviri nyore kuzadza upenyu nezvinhu zvisina zvazvinobatsira
zvinopedzisira zvichitungamirira kukuparadzwa.

Chiratidzo kureva kuona zvinofanira kuchinja, kutaura zvinogona kuchin-
ja, zvichachinja, uye kuzvitungamira kwazviri. Chiratidzo bhiriji pakati
pauri uye paunofanira kuenda.

Ndakava nechiratidzo cheSpirit Embassy pasina chiratidzo chemuvi-
ri, uye nhasi tiri pano nokuda kweizvozvo. Chii chiratidzo cheupenyu
hwako? Chinyore pasi uye uchitevera nechinangwa.

%/" MUNAMATO WANHASI

Baba vanodikanwa, ndibatsirei kurarama upenyu hune chiratidzo
nechinangwa chinotungamirirwa noMweya wenyu. Nditungamirirei kure
nezvinokanganisa uye ndirarame ndiri pamishoni yoHumambo hwenyu
muzita raJesu. Ameni.

(] CHIPOROFITA CHEKUTAURA

Handizoshayi kutungamirirwa kana chinangwa muupenyu hwangu.
Nhamburiko dzese dzandinoita dzakarongwa naMwari uye
dzinotungamirira kuzvipupuriro zvinoshamisa muzita raJesu!

E KUPFURIKIDZA MAKWIKWI EKUVERENGA BHAIBHERI
= KUDZIDZA *— KWEMAZUVA 365 - ZUVA RECHI 219
Habakuki 2:2 Jobho 30-31
1 VaKorinde 7:1-19

www.goodnewsdailydevotional.com 41



MUGOVERA, NYAMAVHUVHU 8

KOMPAS| YEPAMUSORO

Mapisarema 119:105
Shoko renyu mwenje patsoka dzangu, uye chiedza munzira yangu.

Zvidzidzo zvakaratidza kuti munhu haagoni kufamba mutsetse
wakatwasuka kupfuura mamita zana pasina chiedza kana chinoratidza
nzira. Mushure memamita zana, anotanga kutsauka uye kufamba
mudenderedzwa.

Chidzidzo chiri pano ndechekuti kana uchida kuziva chinangwa chaMwari
uye nzira yake muupenyu hwako, dzidza Shoko raMwari. Shoko chiedza,
ndiyo kompasi yako; kana uchiratevera, hauzomborasiki. Uchadarika
miganhu yose “yemamita zana” yakaiswa nadhiabhorosi muupenyu
hwako.

Kana uchigara muShoko, maziso ako emweya anovhurika.
Uchaziva zvekuita uye zvekutaura chero kupi. Pinda muShoko, uye
hauzombofungidzira ramangwana rezuva rako. Hauzobatwi usingatarisiri
nhasi.

%/ﬁ’ MUNAMATO WANHASI

Baba, ndinokutendai nechipo cheShoko renyu chinotungamirira nhanho
dzangu. Ndinovimba nemutungamiro wenyu uye ndinotevera Shoko
renyu nokushingaira muzita raJesu.

(] CHIPOROFITA CHEKUTAURA

Kubva nhasi, maziso angu akatarisa paShoko raMwari riri kompasi
yangu. Ndinopinda mukubudirira kusina mugumo!

KUPFURIKIDZA MAKWIKWI EKUVERENGA BHAIBHERI

4
E2 KUDZIDZA = KWEMAZUVA 365 — ZUVA RECHI 220
Zvirevo 3:5 Jobho 32-33

1 VaKorinde 7:20-40

42 www.goodnewsdailydevotional.com



SVONDO, NYAMAVHUVHU 9

MUSHONGA WEMAZWI

Mateo 12:37
Mashoko aunotaura anokururamisa kana kukutongera.

Mashoko ndiwo ane simba guru pasi pano. Kwete mukurumbira
kana pfuma—mashoko ndiwo ane simba zvikuru. Hondo dzakatanga
nemashoko. Mhuri dzakaputsika, vanhu vakafa, uye nyika dzakapinda
muhurombo nokuda kwemashoko.

Mwari akasika zvese nemashoko uye anochengeta zvese nemashoko.
Mashoko anosarudzawo kwaunogara nokusingaperi.

Chimwe chaunofanira kudzidza kutaura nemuviri wako—uchishandisa
mashoko ako kuchengetedza muviri wako. Taura kuti wakasimba uye
une hutano hwakakwana. Taura nemuviri wako uye uchakunzwa. Haz-
vina basa zvataurwa nachiremba; shandisa mashoko kudzoreredza
hutano.

%j” MUNAMATO WANHASI

Ndinokutendai Baba, nokuda kweupenyu hwenyu hunopisa mandiri.
Ndinofamba muhutano hwehumwari nokuti ndine imi.
5 CHIPOROFITA CHEKUTAURA

Ndinosunungura muviri wangu kubva kuzvirwere zvese! Ndiri musina
chirwere muzita raJesu!

VANOPARADZIRA NYASHA

1 Petro 1:1-2
Nyasha kwamuri, uye rugare ngaruve rwakawanda.

Chimwe chinhu chinowanikwa nguva dzose mutsamba dzaPauro, Petro
naJohani, kuziva kwavo nyasha nerugare rwaMwari. Vainzwisisa simba
renyasha nerugare muupenyu hwevanhu vaMwari.

Petro anoratidza kuti nyasha nerugare zvinogona kuwanda—kuburikidza
neruzivo rwaMwari naJesu. Nyasha dzakawanda zvinoreva kukunda,
kubudirira, nyasha uye hupfumi.

Paunokura mukuziva Mwari, unova mutakuri wenyasha kune vamwe.

%j’ MUNAMATO WANHASI

Ndinokutendai Baba, nokuda kwenyasha nerugare rwamakandipa
kuburikidza neShoko renyu.

(v CHIPOROFITA CHEKUTAURA

Pandiri kukura munyasha, hupenyu hwangu hunotya muvengi. Mbiri!

LOOMNEWS
INGOREGERERA

VaKorose 3:13
Muchitsungirirana, uye muchiregererana, kana munhu aine gakava
nomumwe: sezvakakuregererai Kristu, saizvozvowo imi itai.

Zvinosuruvarisa kuti chinhu chakaoma zvikuru kune vamwe vaKristu
kuita kuregerera. Vakazvarwa patsva, vanotaura nendimi, vanoshumira
vakatendeka, vanoverenga Bhaibheri, kana kunyange vafundisi, vano-
bata ruvengo kwemakumi emakore. Asi hapana nzvimbo muBhaibheri
inokusimudzira kuti ubate ruvengo kana kusaregerera, chero chikonzero
chacho.

Mundima yanhasi, Pauro anonyatsorondedzera kuti unofanira kupindura
sei vanhu vanokuodza mwoyo kana kukutsamwisa. Uye sezvo upenyu
hwakazara nezvinoodza mwoyo, zvakakosha kuti unzwisise chaizvo
zvairehwa naPauro paakanyora mashoko aya. Dai Mwari vaizova se-
vamwe vanhu, voti havaregereri, zvaizokusiya papi? Nezvakaipa zvese
zvawakaita izvo Mwari vaifanira kukuregerera, nei usingakwanisi kupa
nyasha dzimwechete kuvamwe nekuregerera? lzvi hazvina kufanana
naKristu. Hapana chikonzero chokufunga-funga; INGOREGERERA!

%j” MUNAMATO WANHASI

Baba vanodikanwa, ndidzidzisei kurega zvakaipa zvakaitwa kwandiri.
Chenesai mwoyo wangu noMweya wenyu kubva kune chinhu chipi
nechipi chandakabata pamusoro pomumwe mumwoyo mangu.
Ndinokutendai nokundiregerera.

(] CHIPOROFITA CHEKUTAURA

Handizombobati ruvengo. lzvozvi, ndinoregerera munhu wose
akanditadzira kare, zvino, uye mune ramangwana!

MUEDZO MUKURU

Ruka 16:11
Naizvozvo kana musina kutendeka mupfuma isina kururama, ndiani
achaisa muchivimbo chenyu pfuma yechokwadi?

Maitiro aunoita uye kuremekedza mari yako muedzo unoshandiswa
naMwari kuona kana wagadzirira nhanho dzepamusoro muupenyu.
Anotarisa maitiro aunoita mari yako, uye izvi zvinomubatsira kuona kana
wagadzirira nhanho inotevera. Ungafungidzira here?

Nokuteerera Mweya waMwari uye nekuzvidzora, unogona kurarama
upenyu husina chikwereti kupfuura maitiro avamwe vari kurarama zvino.
Kana maitiro ako ekushandisa mari akaipa zvokuti hautsigiri chegumi
uye usingakwanisi kupa kune mamwe mabasa anokurudzirwa noMweya
Mutsvene, uri kukundikana mumwe wemiedzo inoshandiswa naMwari
kuona kana wagadzirira nhanho dzepamusoro muupenyu. Mari yako
ndiyo muedzo mukuru! lva murindi akanaka wayo uye pinda muzvinhu
zvikuru mugore rino reMafuta Anoshamisa.

%j” MUNAMATO WANHASI

Baba vanodikanwa, ndidzidzisei hungwaru uye kuzvidzora munyaya
dzemari, kuti mundione seakavimbika nepfuma yechokwadi yoUmambo
hwenyu muzita raJesu.

(o] CHIPOROFITA CHEKUTAURA

Gore rino, ndichawedzera pamari nokuti ndiri murindi akavimbika
wemari. Chikwereti chadzimwa, kutengesa kuchakwira zvikuru, mari iri
kuuya nenzira dzinoshamisa muzita raJesu!

KUZVIPIRA KWAKAZARA

VaRoma 12:1

Naizvozvo, hama, ndinokumbira kwamuri netsitsi dzaMwari, kuti
mupe miviri yenyu sechibayiro chipenyu, chitsvene, chinoga-
muchirika kuna Mwari, ndiko kushumira kwenyu kunonzwisisika.

Pauro anoshandisa mutauro unoshamisa mundima yedu yokutanga no-
kuti munguva dzeTestamende Itsva, pakanga pasina chinhu chakadai
sechibayiro chipenyu kana zvasvika pakubayira mhuka. Kana mhuka
yechibayiro yaurayiwa paaritari, chiito chacho chaiita chokupedzi-
sira: yainge yafa. Asi Mwari anotidana kuti tipe miviri yedu sechibayiro
chipenyu. lzvi zvinoreva kuti ari kutsvaka vanhu vanozvipira zvizere
kwaari, vakazvitsaurira chose kuchinangwa chake, uye vari kurarama
zvachose kwaari.

Haisi chakavanzika kuti zvishuwo zvenyama yako zvinowanzopesana
zvakananga neurongwa hwaMwari pamusoro peupenyu hwako. Zvich-
arwa nesimba rose kuti zviwane nzira yazvo nguva dzose. Asi rangarira
kuti ndiwe ani, chibayiro chipenyu icho Mwari achangokwanisa kushan-
da nacho kana ukachipa saizvozvo.

%j” MUNAMATO WANHASI

Baba, ndinotendeuka pamusoro penzira dzandakapa pfungwa
dzenyama nzvimbo. Ndinozvitonga sechimurenga, uye ndinoramba
kuzvipa nzvimbo kubva nhasi!

(o] CHIPOROFITA CHEKUTAURA

Ndinoomesa simba dhipoziti rose rasatani rakapinda muupenyu
hwangu nokuda kwenyama nezvishuwo zvakaipa. Kubva nhasi, ndiri
kutungamirirwa noMweya waMwari uye iye oga!

GODINENS
WANA NGUVA “PAKAREPO”

Mako 6:45-46

Uye pakarepo iye [Jesu] akamanikidza vadzidzi vake kupinda
muchikepe... Uye mushure mokunge avatumira, akaenda kugomo
kunonyengetera.

Shoko rokuti “pakarepo” mundima yedu ishoko rechiGiriki euthéds,
rinoreva kuita chinhu pasina kunonoka kana mamiriro anopindira pakati.
Shoko iri rinotaura zvese nezvenguva nekutsunga kwadJesu. Kupindura
kwake mukukunda Kkukuru kwekudyisa zviuru zvishanu Kkwaiva
kubuda pakarepo kuenda kunzvimbo yaaigona kunyengetera pasina
zvinovhiringidza.

Kuisa nguva yekuva wega naMwari hakufaniri kuva dambudziko kune
vanhu vanozviti vaKristu. Ishe Jesu Kristu vaingova nemakore matatu
kuti vazadzikise basa ravo, basa guru uye rakabatikana kupfuura ose
pasi pano. Asi nezvose izvi zviri pamafudzi avo, vaigara vachiwana
nguva yokunyengetera pasina zvinovhiringidza. Chii chatora nguva yako
pachinzvimbo chenguva yako yekuva wega naMwari? Chakakosha
here? Mhinduro ichagara iri kwete. Ita nguva yezvinhu zvisingaperi.

%/" MUNAMATO WANHASI

Baba vanodikanwa, nokutungamirirwa nekudzidziswa noMweya wenyu
Mutsvene, ndidzidzisei kuronga mazuva angu imi muchitora nzvimbo
yokutanga.

(] CHIPOROFITA CHEKUTAURA

Kubva nhasi, ndichapedza nguva zuva nezuva pamberi paBaba. Hapana
zvinovhiringidza zvichanditadzisa kuzorodzwa nekuvandudzwa naBaba
vangu muzita raJesu!

l ¢ KUPFURIKIDZA MAKWIKWI EKUVERENGA BHAIBHERI

ZVAKATANGA, IYE ACHAZVIPEDZISA

a4

VaFiripi 1:6
Ndine chivimbo nechinhu ichi chaicho, kuti iye akatanga basa
rakanaka mamuri acharipedzisa kusvikira pazuva raJesu Kristu.

Tarisa shoko rokuti “chivimbo” mundima yanhasi. Shoko rokutanga re-
chiGiriki ndere peithd, rinoreva kuva nechokwadi, kuva nechokwadi cha-
kazara, uye kuva nechivimbo chisina mubvunzo. Apo muApostora Pauro
paakanyora tsamba iyi, akanga achitaura pamusoro paMwari waaiziva.
Akanga amuona achimubudisa mumatambudziko emarudzi ose.

Gore rino rakapiwa kwatiri naMwari seGore reMafuta Anoshamisa.
Wakavimba zvakadii kuti zvaakatanga kutanga kwegore rino achaz-
vipedzisa? Kana uchida, Mweya Mutsvene anogona kuzadzisa chinhu
chipi nechipi mauri. Chinodiwa kuva nekutenda kwakawanda maari zve-
kuti unova nechokwadi chakazara uye nechivimbo chokuti uchapupura
kuratidzwa kwebasa rose rakanaka raakakatanga mauri.

%jﬁ’ MUNAMATO WANHASI

Baba, mugore rino reMafuta Anoshamisa, ndine chokwadi chose kuti
makaita basa rakakwana mandiri kusvikira pazuva radesu Kristu, uye
ndinotenda!

(] CHIPOROFITA CHEKUTAURA

Ndiri kutaura kubviswa kwemweya wose wokunyengera unomira munzira
yokuvimba kwangu muna Ishe. Chikomborero chose chandakapihwa
chichazadzikiswa zvakakwana muzita raJesu!

¢ KUPFURIKIDZA MAKWIKWI EKUVERENGA BHAIBHERI

SVONDO, NYAMAVHUVHU 16

RASA TSVINA YEMBWA!

VaFiripi 3:8

...Zvose zvandaimbofunga kuti zvaindibatsira hazvina kukosha—
tsvina yembwa. Ndakarasa zvose mumarara kuti ndigone
kugamuchira Kristu.

Wakambosangana nevanhu vasingakwanisi kubvisa zvinhu zvekare
here? Motokari dzakaita ngura, dzine makonzo dzinoora muchivanze,
ukuwo mukati meimba makazara tsvina—mirwi yemagetsi akaputsika,
michina yekare yakarongedzwa kumadziro yakafukidzwa neguruva,
uye masutukesi akazara hembe dzakafemera, dzine tupukanana.
Mufananidzo unovhiringidza, handiti?

Upenyu hwemweya hwevamwe vanhu hwakangoita saizvozvo.
Panzvimbo pokugadzirisa nyaya uye kuchengeta upenyu hwavo
hwakachena uye hwakajeka, marara emweya anongoramba achiwanda.
Mirwi yokusaregerera, kuvava, godo, nemamwe marudzi emarara
emweya—zvese kusagadzikana kukuru! Chii chauri kubata nhasi?
Zvese itsvina yembwa! Zvikande mumarara, chenesa, uye enda mberi!

%jﬁ’ MUNAMATO WANHASI

Baba, nokutungamirirwa noMweya wenyu Mutsvene, ndibatsirei kuona
kana ndiri kubata zvinhu zvinondidzosera shure. Handizombobati chinhu
chipi nechipi chisina kunaka muzita raJesu!

(v CHIPOROFITA CHEKUTAURA

Nhasi, ndiri kutanga nzira yokuchenesa kuti ndibvise tsvina yose
yandakabata. Ndichashanda ndakasununguka uye zvakajeka sezvo
Mwari vachindishandisa mugore rino reMafuta Anoshamisal!

A

¢ KUPFURIKIDZA MAKWIKWI EKUVERENGA BHAIBHERI

ANOTENDA

1 VaTesaronika 5:18
Muzvinhu zvose vongai: nokuti ndiko kuda kwaMwari muna Kristu
Jesu pamusoro penyu.

Nhasi, paunenge uchiverenga izvi, unogona kunge usingagutsikani
nepanzvimbo yauri muupenyu izvozvi. Kambani yemamiriyoni yawakaf-
unga kuti uchava nayo zvino, imba huru yawakafunga kuti uchavaka,
zvichiri kungogara mupfungwa dzako. Asi, zvimwe uchabvuma kuti zvin-
hu hazvina kuipa sezvazvingadai zvakaita! Chokwadi ndechekuti, pane
zvakawanda zvekutenda nazvo!

Wakakwanisa kumuka uye kuenda kuchechi nhasi; vamwe havana ku-
muka zvachose. Ungave usati wava nemamiriyoni, asi tenda Mwari kuti
une basa. Ungave usati wava nemwana wako, asi tenda Mwari kuti une
wawakaroorana naye. Unoona, pane zvakawanda zvekutenda nazvo
kana ukangotarisa!

Nhasi, kana munhu akakubvunza kuti uri sei, ingoti, “NDINOTENDA!”

%/" MUNAMATO WANHASI

Baba vanodikanwa, pandinofunga zvose zvamakandibudisa mazviri,
nenzvimbo yerugare neruzororo yamandisvitsa, ndinongoti chete
NDINOTENDA!

(] CHIPOROFITA CHEKUTAURA

Ndinozivisa kuti handizomboregi kutenda kuna Ishe. Ndiri kubva
muhusungwa ndichipinda murusununguko munzvimbo dzose dzeupenyu
hwangu nokuti kutenda kwangu kuna Ishe kuchandisimudzira!

l ¢ KUPFURIKIDZA MAKWIKWI EKUVERENGA BHAIBHERI

DZIDZISAI VANA

Dhuteronomi 11:18-19

Isai mashoko aya mumwoyo yenyu. Aisai zvakadzika mukati menyu.
... Adzidzisei vana venyu. Taura nawo kwese kwauri, wakagara
pamba kana uchifamba mumugwagwa; taura nawo kubva panguva
yaunomuka mangwanani kusvikira warara usiku.

Vabereki vane basa rokudzidzisa vana vavo mararamiro kuna Mwari
uye kuva neruzivo runoshanda rweShoko rake. Rugwaro rwanhasi
runoyeuchidza vabereki nevachengeti kubata mukana wose wokuita
saizvozvo. Vamwe vabereki vanofunga kuti kupa vana vavo zvinhu
zvemari ndiro basa ravo guru. Kwete, harisi! Basa ravo guru kupa
dzidziso nemaitiro eShoko raMwari.

Hazvingave mukudzidza Bhaibheri zuva nezuva, asi garai
muchivayeuchidza nguva dzose nezvorunako rwaMwari muupenyu
hwenyu. Varatidzei zvisikwa pavanenge vachienda kuchikoro. Panguva
dzekudya, rumbidzai Mwari akapa. Mwari ari kwese kwese; zivisai vana
kwaari.

%/" MUNAMATO WANHASI

Baba vanodikanwa, ndidzidzisei kuita mashandisirwo anoshanda
eShoko iri mazuva ose kuitira kuti vana vangu vakure mamuri.

(] CHIPOROFITA CHEKUTAURA

Vana vangu vachakura vakasimba muShoko mazuva ose. Ndinoshandisa
basa randakapihwa kuvasunungura kubva muhusungwa hwose husina
kunaka nekukanganisa kukura kwavo muzita raJesu!

KUDZIDZA KWEMAZUVA 365 — ZUVA RECHI 230

GODHRENS
NGATIBVUMIRANEI

Mateo 18:19

Kana vaviri venyu vakabvumirana pasi pamusoro pechinhu chipi
nechipi chavachakumbira, chichaitwa kwavari naBaba vangu vari
kudenga.

VaKristu vazhinji havazivi simba guru riripo mukungobvumirana kuri
nyore. Shoko rechiGiriki rokuti “kubvumirana” mundima yedu ishoko ro-
kuti sumphonéd. Ipapo ndipo panobva shoko rokuti symphony. Rinoreva
kuita chibvumirano, kana kusvika pakubvumirana.

Orkestra yesymphony inosanganisa zviridzwa zvakasiyana-siyana kuti
ibudise basa remimhanzi rakakwana. Kana ukateerera kusanganiswa
kwakanaka kwezviridzwa, uchanzwisisa kuti sei chiridzwa chimwe chete
chaisambogona kuita basa racho. Hapana munhu anofanira kumira ari
oga sechitsuwa. Wakafanirwa kubatana nevamwe uye kubvumirana
pazvinhu, kwete chete muupenyu hwako pachako, asiwo pazvinhu zvi-
nobata nyika. Bvumirana nomumwe munhu mumunamato nhasi pamu-
soro pehurongwa hwedzidzo, nyika, kereke yako, mhuri, nezvimwewo,
uye zvichava saizvozvo.

%j’ MUNAMATO WANHASI

Baba, ndinokutendai neShoko renyu rinotaura kuti pane kubatana,
kuzodzwa kwehuvepo hwenyu kunozadza uye kunoraira chikomborero
chenyu kuti chiratidzike pakati pedu.

(] CHIPOROFITA CHEKUTAURA

Ndiri kuporofita kuti nguva dzose pandinobata maoko chaiwo neehama
pasi rose mumunamato, zvatinoraira semuviri zvichaitika muzita raJesu!

¢ KUPFURIKIDZA MAKWIKWI EKUVERENGA BHAIBHERI

UODUNEINS

SHANDUKA

Zvakazarurwa 2:5
Naizvozvo rangarira pawakawa, uye utendeuke...

Shoko rokuti tendeuka muchiGiriki ishoko rokuti metanoéd. Rinoreva
kuita chisarudzo, kushanduka zvachose, kana kutendeuka zvizere
munzira yokufunga, yokutenda, kana yokurarama. Shoko rokuti
tendeuka rinopa mufananidzo womunhu anoshanduka zvachose. Tarisa
kereke yeEfeso semuenzaniso.

Zvakazarurwa 2:5 inotitaurira kuti Ishe Jesu vakaita kutaurirana
kwakananga nevaEfeso pavaivaudza kuti vakanga varega ukama hwavo
navo huchitonhora. Gungano iri raimbotariswa sekereke yemuenzaniso,
muenzaniso wekuti mamwe machechi akope. Zvisinei, Jesu vakati
nhengo dzaro nehutungamiriri hwedzo vakanga “vawa”; vose vakanga
vapera simba. Zvakadai here newe nhasi? Moto wawakambova nawo
kuna Mwari uri kupisa zvakanyanya here, kana kuti utsi chete hwasara?
Kana zvakadaro, rangarira pawakakanganisa, tendeuka, uye ubatidze
zvakare moto wawakambova nawo kuna Mwari.

%/" MUNAMATO WANHASI

Baba, ndinokutendai nokutaura neni pamusoro pechido changu
chokutendeuka. Kubva nhasi, ndinoshandura nzira yandanga
ndichifunga uye ndichirarama nayo.

(] CHIPOROFITA CHEKUTAURA

Ndiri kuporofita kuti zvose zvinoshanduka muupenyu hwangu kubva
zvino. Ndiri kurima kudyidzana kune zvazvinoreva sezvo Mweya
Mutsvene achindibatidza kuti ndive waMwari muzita raJesu!

54

CHINHU CHINOKOSHA

Ruka 15:7

...Mufaro uchava kudenga pamusoro pomutadzi mumwe anoten-
deuka, kupfuura pamusoro pevanhu vakarurama makumi mapfum-
bamwe navapfumbamwe, vasingadi kutendeuka.

Paunonyatsonzwisisa kukosha kwemweya, kuparidza Evhangeri kuno-
va kupfuura dhipatimendi muchechi; kunova basa rako guru rokutanga.
Chokwadi chokuti kuchine vakawanda vasingazivi Mwari chinofanira
kukudya mukati paunovachemera uye uchinyengeterera ruponeso rwa-
vo. Rudo runokusundira kuti utaure pamusoro pake usinganyari kumun-
hu wese ane nzeve dzokunzwa.

Unoona, dhiabhorosi anoda kuti vanhu vakanganiswe nemukurumbira,
pfuma, uye mafaro kuti vakanganwe kusingaperi. Asi somumiriri waKris-
tu, basa rako nderekubatsira kuti vaone chokwadi. Tanga kuona mweya
wese sepfuma yakamirira kudzorerwa.

Kana Denga rose richifara pamusoro pomutadzi mumwe anotendeuka,
ko isu hatifaniri kushanda zvakadii kuti zviitike zvakare uye zvakare? Ita
kuhwina mweya chinhu chinokosha!

%/ﬁ’ MUNAMATO WANHASI

Ishe vanodikanwa, ndinokutendai nokununura upenyu hwangu uye
kundiuisa mumhuri yenyu. Zvino ndishandiseiwo, Ishe, kuunza mimwe
mweya yakarasika muchiedza chenyu chisingaperi.

(] CHIPOROFITA CHEKUTAURA

NeShoko iri nhasi, mwoyo wangu uchapisa netsitsi pamusoro
pevakarasika kupfuura kare. Ndichaunza vazhinji kubva muushe
hwerima kuenda muchiedza chinoshamisa chaMwari!

KUPFURIKIDZA MAKWIKWI EKUVERENGA BHAIBHERI

MUPARIDZI ANONZWIKA ZVIKURU

VaFiripi 2:15

Raramai upenyu hwakachena, husina mhaka sevana vaMwari,
muchipenya semwenje inopenya munyika izere nevanhu
vakatsauka nevakakombama.

Ndinogara ndichitaura kuti kuparidza Evhangeri hakusi kungomira
shure kwepurupiti, wakapfeka suit yakanaka uye wakabata maikorofoni.
Muzviitiko zvakawanda, mharidzo inonzwika zvikuru uye inobudirira
upenyu hwako. Mararamiro ako, matauriro ako, uye maitiro ako nevanhu
zvinofanira kukwevera vanhu kuna Kristu.

Rugwaro rwedu rwemusoro chiyeuchidzo chakakwana chokuti unofanira
kuzvibata sei munguva dzino dzine ngozi umo hunhu hwakanaka
hwabuda nepahwindo. Nyika yazara kusvika kumuromo nevanhu
vakatsauka nevakakombama. Penyesa chiedza chako muupenyu
hwavo. Vanhu vari kukutarisa: shamwari dzako, nhengo dzemhuri,
vaunoshanda navo, uye kunyange vausingazivi. Upenyu hwako ishoko.
Rega vanhu “vaverenge” upenyu hwako sechiratidzo chakakwana
chinotungamirira kuna Kristu.

%j” MUNAMATO WANHASI

Mwari vanodikanwa, ndinokutendai nokundiita tsamba inorarama.
Upenyu hwangu hunoratidza hunhu hwenyu uye hunofemera vamwe
kukuteverai.

(o] CHIPOROFITA CHEKUTAURA

Ndiri kutaura uye kuzivisa kuti munhu wese anosangana neni achaona
DNA inoshamisa yaMwari mandiri. Sezvakaita Mwari, ndizvo zvandiri;
naizvozvo, ndiri kubudirira!

‘\El KUPFURIKIDZA MAKWIKWI EKUVERENGA BHAIBHERI
= KUDZIDZA *~ KWEMAZUVA 365 — ZUVA RECHI 234
Mateo 5:16 Zvirevo 19-21

1 VaKorinde 15:29-58

SVONDO, NYAMAVHUVHU 23

OIS
MUTORWA AKAKWANA

VaEfeso 2:10
Nokuti isu tiri basa raMwari [pachake] (basa rake), takasikwazve
muna Kristu Jesu, [takazvarwa patsva]...

Dai vaKristu vainzwisisa kuti vakagadzirwa zvakakwana sei, zvikumbiro
zveminyengetero zvizhinji zvaizova zvisisina basa. Mwari vakakuita
usina rudzi rwupi norwupi rwekukanganisika, muganhu, kana chipinga-
mupinyi. Uri basa rake rakagadzirwa zvakanaka kwazvo, rakakwana,
rakanaka, uye rakazara.

Rugwaro rwanhasi runoti ndiwe basa rake pacharo. Kwete mhedzisiro
yachiremba akanaka, mavhitamini, kana maitiro akanaka echikafu—uri
basa raMwari. Hapana musayendisiti munyika ino anogona kunyat-
sonzwisisa muchina wakakwana uri iwe. Uine izvi mupfungwa, mira
wakasimba uchipikisa mano adhiabhorosi. Ramba kurwara, ramba
kukundikana kana kuva munhu anongotambudzwa muupenyu. Famba
mukutonga nepamusoro pamusoro pemamiriro enyika ino. Uri chisikwa
chaMwari chinoshamisa, mutorwa akakwana, akakwana munzira dzose!

%/" MUNAMATO WANHASI

Ndinokutendai Baba, nokundiita basa renyu rakakwana. Nokuti
makandiita zvakakwana saizvozvo, ndinofamba mukubudirira nekukunda
zvamakatondirongera muzita raJesu!

(] CHIPOROFITA CHEKUTAURA

Ndinoramba kurwara kana kuora moyo muupenyu. Kubva nhasi,
ndinofamba panyika ino samwari wandiri. Ndinotonga munzvimbo dzose
uye handizombokundikani. Hallelujah!

KUPFURIKIDZA MAKWIKWI EKUVERENGA BHAIBHERI

MUVHURO, NYAMAVHUVHU 24

hODINENTS
REGA MOTO UPFE!

2 Timoti 1:6
Naizvozvo ndinokuyeuchidza kuti umutse chipo chaMwari chiri
mauri nokuiswa kwamaoko angu.

Murwendo rwevaKristu vazhinji, kushingaira kwavaimbova nako
pazvinhu zvaMwari kunotanga kudzikira. Ndakasangana pachangu
nevatungamiri nevanhuwo zvavo vakasvika panzvimbo pakanga pasara
kupisa kushoma chete mukati mavo. Ndiyo nzira yandakavabatsira nayo.

Mundima yanhasi, “umutse” muchiGiriki anazopyréd, zvinoreva
kumutsiridza kana kumutsa zvakare kushingaira. Pauro akakurudzira
mushumiri mudiki uyu kuti aise nemaune uye nguva dzose huni
pamazimbe aive ava kudzikira mumwoyo make.

Zvimwe wakaita saTimoti: zvaunaimbova nazvo handizvo zviri mauri
nhasi. Ndinokukurudzira kuti utore nguva uye ubate bhatani rokutanga
patsva pakufamba kwako kwemweya. Tanga patsva. Une simba rose
rokutanga zvakare mweya wako uye kuti moto uwo ubatise zvakare.

%/" MUNAMATO WANHASI

Baba, ndinobvuma mutoro wokurega moto uri mandiri uchidzikira.
NoMweya wenyu Mutsvene, ndichatanga patsva nhasi uye ndichamutsa
zvakare moto kuti upise mukati mangu.

(o] CHIPOROFITA CHEKUTAURA

Ndakaumbwa mumoto. Upenyu hwangu pachahwo upenyu hwemoto
nekushingaira kuna Mwari! Handizombobvumiri moto iwoyo kufa muzita
raJesu!

KUPFURIKIDZA MAKWIKWI EKUVERENGA BHAIBHERI

CHIPIRI, NYAMAVHUVHU 25

Ul NINLAS
WAKAFA KUNE CHIVI

VaRoma 6:11

Saizvozvowo, verengerai imi pachenyu kuti makafa zvirokwazvo
kuchivi, asi muri vapenyu kuna Mwari kubudikidza naJesu Kristu
Ishe wedu.

Ndinoda kuti utarise shoko rokuti “verengerai” mundima yanhasi. Muchi-
Giriki, ishoko rokuti logizomai, rinoreva kugumisa kana kuverenga chiito
sechakatopedzwa, chinongoda kubvumwa kwako nekucherechedzwa.

Izvi zvakakosha zvikuru nokuti zvinokuudza kuti mupfungwa dzaMwari,
munhu wawakanga uri kare haachina kodzero pamusoro pezvauri zvi-
no muna Kristu. Chivi nesimba rachinokurudzira zvakapondwa nesimba
remuchinjikwa. Bvuma uye ucherechedze izvi muupenyu hwako. Hausi
zvawaimbova, zvisinei nekukandirwa kwezviyeuchidzo zvawanda nedhi-
abhorosi. Muna Kristu, munhu wekare uyu akafa. Usape nzvimbo kuku-
ziva kwechivi; wakafa chose kwachiri!

%/" MUNAMATO WANHASI

Ndinokutendai Ishe, nokuponeswa kwangu kwakaita kuti upenyu hwangu
hwekare, hunhu hwangu hwekare, tsika dzangu dzekare zvigumiswe,
hallelujah!

(] CHIPOROFITA CHEKUTAURA

Ini wekare ndakafa kare. Ndinorarama kure pamusoro pemamiriro
ezvinhu nokuti hapana chivi chinondidzorera shure muzita raJesu!

KUPFURIKIDZA MAKWIKWI EKUVERENGA BHAIBHERI

CHITATU, NYAMAVHUVHU 26
»

OB LS
MUNYU UNOZVIDADA NAWO

Mateo 5:13
Imi muri munyu wenyika....

Munyu chinhu chinowanikwa kwese kwese. Asi munguva dzeTestamende
Itsva, munyu waiva chinhu chinodhura uye chaikosheswa chaidiwa
zvikuru munzvimbo zhinji dzeupenyu. Apo Ishe Jesu pavakafananidza
vaivateerera nemunyu, vainyatsoziva mifananidzo yavaida kuisa
mupfungwa dzavo, uye vaiziva kuti mufananidzo iwoyo waizovabata.

Munyu waishandiswa sekuwedzera kunaka, sechinhu chinochengetedza,
sechinouraya utachiona, sechinoporesa, nezvimwe. Hunhu hwese
uhwu hunotaura zvaunofanira kuva semuKristu. Uri kukanganisa
nyika yako nenzira yakarurama here? Vanhu vakakupoteredza vari
kunzwa mhedzisiro yomunyu wako here? Panenge paine munyu, pane
mhedzisiro. lva humbowo!

%/” MUNAMATO WANHASI

Mwari vanodikanwa, ndinokutendai nokundiita munyu panyika ino.

(o] CHIPOROFITA CHEKUTAURA

Ndiri  munyu. Ndinounza kuporeswa kuvarwere; ndinouraya
utachiona munzvimbo dzine muchetura, uye ndinounza kuravira kune
vakandikomberedza. Mbiri kuna Mwari!

KUPFURIKIDZA MAKWIKWI EKUVERENGA BHAIBHERI

CHINA, NYAMAVHUVHU 27

ODIRENS
HANDINGANYENGEDZWI

Mateo 24:4
Chenjerai kuti pasava nomunhu anokunyengedzai.

Haufaniri kutarisa kwenguva refu nyika yakakupoteredza nhasi kuti uone
kuti kunyengera kuri kushanda, kunyange kubva kunzvimbo dzausinga-
tarisiri. Kuora kwetsika kwakawanda zvikuru zvokuti unogona kunzwa
kuti tasvika panzvimbo yokupedzisira.

Mundima iri pamusoro apa, Ishe Jesu vakafanotaura nenzira yakarura-
ma kunyengera uku kuri pasi rose mumazuva okupedzisira uye vakay-
ambira vadzidzi vavo kuti kwaizova chiratidzo chokuti kudzoka kwavo
kwaiva pedyo. Sezvatiri kuswedera uye kuswedera kumazuva okupedzi-
sira enguva ino, tinofanira kurangarira yambiro yaKristu pamusoro pem-
waka umo kunyengera kwaizobata nyika yose. Nguva iyoyo ndiyo zvino.
Nguva yokudzoka kwalshe yaswedera, hama nehanzvadzi. lva nesim-
ba, iva wakangwarira, chengetedza mwoyo wako, uye usanyengedzwe!

%/" MUNAMATO WANHASI

Baba, ndinonyengetera kuti mundipe ushingi hwemukati hwokumira
ndakasimba paShoko raMwari uye ndisambonyengedzwa muzita
raJesu!

(o] CHIPOROFITA CHEKUTAURA

Maziso angu akazodzwa nemafuta anoshamisa anondipa kugona kuona
kuburikidza nemhando dzose dzekunyengera! Handinyengerwi, mbiri
kuna Mwari!

Q KUPFURIKIDZA MAKWIKWI EKUVERENGA BHAIBHERI

CHISHANU, NYAMAVHUVHU 28

WAKAGADZIRIRWA KURWA!

1 Timoti 6:12
Rwa hondo yakanaka yokutenda...

Pane mafungiro akajairika pakati pevaKristu ekuti vanofunga kuti
kana waberekwa patsva, hauzombosangana nechinetso kana chimwe
muupenyu hwako. lzvi zviri kure nechokwadi. Kufamba kwedu nalshe
kufamba kwokutenda, uye maererano nendima yanhasi, nzira yokutenda
inowanzoda kurwa kuti ionekwe kusvika pakupedzisira.

Kana uri kusangana nekurwisana munzira inoenda kuzvinangwa zvako,
usashamiswa kana kubatwa usingatarisiri. Mwari vakakuyambira
kare kubudikidza naApostora Pauro kuti ugadzirire kurwa. Usakanda
mapfumo pasi kana kurega zviroto zvawakapiwa naMwari. Mira
wakasimba kupikisana nezvipingamupinyi zvose uye uyambuke zuva
ranhasi nokukunda!

%/" MUNAMATO WANHASI
Baba vanodikanwa, nyasha dzandinoda kuti ndirwe hondo yakanaka
yokutenda ngadziwedzerwe muupenyu hwangu muzita raJesu!

5 CHIPOROFITA CHEKUTAURA

Mweya Mutsvene ari mandiri anondizadza kusvika kumuromo nesimba
rinoramba simba rose rinopikisa. Ndichamira ndakasimba kusvikira

pakukunda.
KUPFURIKIDZA MAKWIKWI EKUVERENGA BHAIBHERI

PAS| KUNYAYA DZAKANYATSOTSANANGURWA

1 Johani 5:15
Kana tichiziva kuti anotinzwa, chero chatinokumbira, tinoziva kuti
tine zvikumbiro zvatakamukumbira.

Mimwe minyengetero “haipindurwi” nokuti haina kunyatsotsanangur-
wa zvakakwana. Rega ndikubvunze izvi: kana uchinyengetera, un-
onyengetera minyengetero yakajairika yemaropafadzo here, kana
wakadzidza chakavanzika chokunyatsotsanangura kuna Mwari
paunonyengetera? Minyengetero yakaita se, “Mwari ropafadzai upenyu
hwangu hwese,” haina kunyatsotsanangurwa zvakakwana. Ndeipi nz-
vimbo chaiyo yauri kukumbira chikomborero ichi? Munamato wakadaro
wakafara uye usingatsananguriki hauzoburitse mhedzisiro.

Mundima yanhasi, mashoko anoti ‘chero chatinokumbira’ anoreva kutau-
ra zvakanyatsotsanangurwa. MuchiGiriki, shoko rokuti chero rinoreva ndi-
ani, chii, uye chipi. Ona zvinonakidza izvozvo? Saka, paunonyengetera,
taura chaizvo kuti ndiani, chipi, uye chii chauri kureva. Tsvaga magwaro
anotsigira zvikumbiro zvako uye unyengetere zvakanyatsotsanangurwa!

%j’ MUNAMATO WANHASI

Ndinokutendai  Ishe,  nokunditungamirira  kutsvaga  zvipikirwa
zvenyu zvakanyatsotsanangurwa zvinoenderana nemamiriro
akanyatsotsanangurwa muupenyu hwangu muShoko renyu!

(] CHIPOROFITA CHEKUTAURA

Ndinozivisa kuti kukwana kwaMwari kwasimbiswa munzvimbo dzose
dzandakanyengeterera muupenyu hwangu. Kubudirira ndekwangu!

¢ KUPFURIKIDZA MAKWIKWI EKUVERENGA BHAIBHERI

MUSHANDISI AKAPIHWA MVUMO

Mabasa 19:15
Mweya wakaipa ukapindura ukati, Jesu ndinomuziva, naPauro
ndinomuziva; asi imi ndimi vanaani?

Kana uri muna Kristu, uri mushandisi akapiwa mvumo yezita raJesu
nesimba raMweya Mutsvene. Mweya wakaipa wakaratidzwa mundima
yanhasi waiziva zita raJesu uye waiziva Pauro nokuti Pauro akanga ari
muna Kristu uye akanga ari mushandisi akapiwa mvumo yezita raJesu!

SomuKristu anogara maari simba raMweya Mutsvene, une simba
rose kudenga nepanyika rawakapihwa (Mateo 28:18). Izvi zvinoreva
kuti simba rimwe chete rinoshandiswa naJdesu Kristu, ndiro raunaro!
Wakapiwa mvumo yokutaura pachinzvimbo chaJdesu uye kutora simba
pamusoro pehuvepo hwose hwakaipa hunosangana newe nhasi.
Shandisa simba rako kuita mabasa asingajairiki nhasi!

%j’ MUNAMATO WANHASI

Ndinokutendai Baba, nokundipa simba rokushandisa zita raJesu!
Ndakashongedzwa nezita iri rine simba, handikundikani muzita raJesu!

(] CHIPOROFITA CHEKUTAURA

Ndinoshandisa simba riri mandiri kuita kuti kurwisa kwose kwakaipa kuri
kuda kundiparadza kusashande. Handizombonyadziswi chero bedzi
ndichishandisa simba iri!

¢ KUPFURIKIDZA MAKWIKWI EKUVERENGA BHAIBHERI

MUVHURO, NYAMAVHUVHU 31 % &=

GOOINENTS
IVA MUNYORO

VaEfeso 4:32
Uye ivai vanyoro kune mumwe nomumwe, vane moyo munyoro,
muchiregererana, sezvakakuregereraiwo Mwari nokuda kwaKristu.

Shoko rokuti “munyoro” mundima yedu ishoko rechiGiriki chréstos.
Rinoreva kuva munyoro, anofadza, uye ane moyo unodziya, pakati
pezvimwe zvinhu. Kana uri munyoro, uri munhu anoteerera uye anoran-
garira zvinodiwa nevamwe.

Shoko iri rinotsanangura hunhu hunoda kuburitswa nalshe Jesu matiri
nesimba raMweya Mutsvene. Kudzidzisa unyoro hakusi kwevana vekin-
dergarten kana Sunday school chete; izvi ndezvomunhu wese ane zita
raKristu. Ishe Jesu vakafambiswa netsitsi pavakaona munhu ane chido.
Vaive vanyoro. Vamwe vaKristu “vakanyanya kutonhorera” kuti varatidze
unyoro. Vanofunga kuti kuva munyoro kusava nesimba, asi Baba vedu
pachavo inyoro chaiyo. Sezvatiri kuvhara mwedzi uno, ita chinangwa
chokufambira mberi mugore uine unyoro kune vamwe!

%/" MUNAMATO WANHASI

Baba, noMweya wenyu, ndidzidzisei kuratidza unyoro kune avo
vanohuda zvikuru.

(] CHIPOROFITA CHEKUTAURA

Ndinosununguka kubva kune chero chinhu chiri kundidzorera shure
kubva pakuva munyoro kune vamwe. Mazuva ari mberi kwangu
achazadzwa netsitsi kuvanhu vaMwari!

KUPFURIKIDZA MAKWIKWI EKUVERENGA BHAIBHERI

KUENZANISWA KWEMAFUTA

1 Samueri 10:1, 6

Ipapo Samueri akatora chinu chemafuta, akadurura pamusoro
wake, akamutsvoda, akati, Hazvisi nokuti Jehovha akuzodza here
.. uye uchaporofita pamwe chete navo, uye uchashandurwa uve
mumwe munhu.

Kana mafuta anoshamisa auya pamusoro pako, shanduko haisi sarudzo,
yakavimbiswa. Sauro haana kungova “shanduro iri nani” yake; akava
mumwe munhu zvachose. Ndizvo zvinoitwa nokuzodzwa. Kunokupa
simba rebasa rako.

Gore rino, hautarisirwi kuzadzisa chinangwa chaMwari nesimba revanhu.
Mafuta anoshamisa achapa izvo simba rako risingakwanisi kuburitsa.
Achashandura mafungiro ako uye oburitsa shanduro yako iyo Denga
ratove richiziva. Tarisira Mweya Mutsvene kuti awedzere kugona kwako.
Uri kushandurwa kuva munhu anodiwa nekudana kwako.

%/" MUNAMATO WANHASI

Baba, ndinokutendai nokuda kwemafuta anoshamisa amakasunungura
pamusoro peupenyu hwangu. Ndinozvipira zvizere kubasa raMweya
wenyu. Regai kuzodzwa kwenyu kundishandure sezvandiri kuvandudza
pfungwa dzangu uye ndichizvienzanisa neshanduro yeDenga
yezvandakadana kuva.

(o] CHIPOROFITA CHEKUTAURA

Ndakazodzwa kubasa rinoshamisa nemabasa asingajairiki. Ndinoshanda
kupfuura miganhu yevanhu uye ndinofamba nesimba rakazara rekudana
kwangu nhasi.

KUPFURIKIDZA MAKWIKWI EKUVERENGA BHAIBHERI

». CHITATU, GUNYANA 2

GOOINELS
NDAKAKOMBEREDZWA NENYASHA

Mapisarema 5:12
Nokuti imi, Ishe, mucharopafadza akarurama; muchamukomb-
eredza nenyasha sokunge nenhovo.

Nyasha hadzisi chinhu chaunoshanyira; chinhu chinokukomberedza.
Mwari anoisa nyasha senhovo yakakomberedza upenyu hwako Kuitira
kuti mikana, kupinda, nemikova yakazaruka zvikuwane. Masisitimu ne-
vanhu vanoramba vamwe vanofanira kupindura zvakasiyana kana iwe
wasvika.

Kunyange zvikanganiso zvinogona kushanduka zvive zvipupuriro kana
nyasha dziri kushanda. Gore rino rinotakura mashandiro aMwari asin-
gawanzoitika, asingajairiki, uye anoshamisa. Mitemo ichachinja, vanhu
vachapindura, uye mamiriro ezvinhu achachinja kuti akwane iwe. Fam-
ba nechivimbo nhasi; nyasha hadzisi pamberi pako kana kumashure
kwako. Dziri kwese kwakakukomberedza.

%/" MUNAMATO WANHASI

Baba, ndinokutendai nokundikomberedza nenyasha senhovo.
Ndinokutendai nokufamba mandiri nhasi uye kundiisa panzvimbo
yokuwana kupinda kwehumwari, mikana isingawanzoitiki, nemikova
yakazaruka. Regai nyasha dzenyu dzinditaurire munzvimbo
dzisingasvikiki nenzwi rangu. Regai zita rangu ritaurwe mumakamuri
andisati ndapinda, uye itai kuti zvose zvandabata nhasi zvibudirire,
muzita raJesu.

(o] CHIPOROFITA CHEKUTAURA

Ndiri kutema uye kuzivisa kuti ndichatanga mabhizinesi, ndichawana
zvinhu, uye ndichavaka hukama nenzira isingawanzoitiki.
Ndakakomberedzwa nenyasha dzinoshamisa. Kwese kwandinoenda
nhasi, mikova inondizarukira!

¢ KUPFURIKIDZA MAKWIKWI EKUVERENGA BHAIBHERI

CHINA, GUNYANA 3

SODITENTS
KUMBIRA HUNGWARU

1 Madzimambo 3:9
Saka ndinokukumbirai kuti mundipe hungwaru kuti nditonge...

Mwari havambokushori nokukumbira hungwaru. Pane kudaro, vanohupa
pachena uye nomoyo murefu. Murayiro mumwe chete unobva kuna
Mwari unogona kubudirira apo makore okuedza akundikana.

Hungwaru hunokuisa panzvimbo yakarurama kuitira kuti uzive zvokuita,
nguva yokuzviita, uye kuti ungazviita sei zvine mutsindo. PaGibhiyoni,
Soromoni haana kukumbira kukunda, pfuma, kana kubviswa kwevavengi
vake. Akakumbira hungwaru, uye hungwaru hwakamuisira panzvimbo
yokugamuchira zvaasina kumbokumbira.

Mabasa anoshamisa anoda hungwaru hunoshamisa. Mwari vari kuita
zvinhu zvinoshamisa, uye kufunga kwakajairika hakugoni kuchengeta
mhedzisiro dzinoshamisa. Kana Mwari vachisunungura mabasa
asingawanzoitiki, vanopawo kunzwisisa kunodiwa kuti uzviite pasina
kunetseka. Koka kunzwisisa kwaMwari; kumbira hungwaru.

%/” MUNAMATO WANHASI

Baba, ndinokumbira hungwaru hunobva kumusoro. Ndipei kunzwisisa
kunopfuura ruzivo rwangu uye kunzwisisa kunopfuura makore angu.
Tungamirirai mafungiro angu, zvisarudzo zvangu, nezviito zvangu nhasi
kuti ndifambe ndakabatana nemi mukuita basa rose nemazvo uye zviri
nyore.

(4] CHIPOROFITA CHEKUTAURA

Ndiri kugamuchira hungwaru hwehumwari panhanho dzose dzandiri
kutora nhasi. Ndinoziva zvokuita, nguva yokuzviita, uye kuti ndingazviita
sei. Nohungwaru hwaMwari, ndiri panzvimbo yakarurama panguva
yakarurama, ndichiita zvisarudzo zvakarurama uye ndichiona kubudirira
kusingawanzoitiki.

KUPFURIKIDZA MAKWIKWI EKUVERENGA BHAIBHERI

CHISHANU, GUNYANA 4

ZNOMBO ZVERUGARE

Isaya 26:3
Muchamuchengeta murugare rwakakwana, uyo pfungwa dzake
dzakamira pamuri: nokuti anovimba nemi.

Rugare rwakakwana harusi kusavapo kwekupokana. Ndiko kufukidzwa
kunodzivirira kwaMwari pamusoro pepfungwa dzako kunyange kana
kupokana kwakakukomberedza. Rugare urwu runodzivirira muvengi
kushandisa kushushikana kukubvisa munzira yako.

Gore rino, rugare harusi chinhu chauchanakidzwa nacho chete, chinhu
chaunotakura. Sezvo kuzivikanwa kwako semumiriri woUmambo kuchi-
wedzera kuoneka, kuoneka ikoko kunouya neruzha, zvinovhiringidza,
uye kupokana. Asi rugare ndirwo zvombo zvako.

Rangarira kuti wakatumwa pabasa. Uri mumiriri, uye vamiriri havam-
bovhunduke. Vanotaura pachinzvimbo chenyika, uye chivimbo chavo
chinobva kune wavanomiririra. Uri kumiririra Denga. Rega pfungwa iyi
ive mauri nhasi: hapana kushushikana, hapana kutya, hapana kukuru-
midza. Kungotarisa chete. Mwari vatotanga kuenda pamberi pako. Gara
wakateerera inzwi ravo uye rega rugare ruite basa rokuchengetedza.

%j” MUNAMATO WANHASI

Baba, ndinokutendai nokufukidzwa kwerugare rwakakwana. Regai
pfungwa dzangu dzigare dzakatsiga pamuri. Ndichengetei kubva
mukuvhiringidzwa. Ndinokuvimbai kuti mundichengete ndichifamba
ndakabatana neinzwi renyu nhasi.

(] CHIPOROFITA CHEKUTAURA

Ndiri kutema uye kuzivisa, nyika dzichanzwa inzwi rangu. Ndiri kufamba

murugare rwakakwana. Handizozununguswi, kuvhiringidzwa, kana
kubviswa munzira muzita raJesu.

“Q KUPFURIKIDZA MAKWIKWI EKUVERENGA BHAIBHERI

MUGOVERA, GUNYANA 5

~,

ISA HURONGWA HWAKO KUNA MWARI

Zvirevo 16:3
Isa mabasa ako kuna Jehovha, uye pfungwa dzako dzichasimbiswa.

Paunoisa hurongwa hwako kuna Mwari, uri kukoka njere dzaMwari
muimba yokuronga youpenyu hwako. Paunovapa mabasa ako
nemapurojekiti ako, vanounza kurongeka kumafungiro akapararira uye
vanovimbisa kugadzikana panhanho dzako dzose.

Kazhinji, hakusi kushaiwa chiratidzo kunounza kuvhiringidzika, asi
mutoro wokuedza kufungisisa zvinhu zvose uri wega. Asi kana wangaisa
mapurojekiti ako, zvisarudzo zvako, nezvinokuremera mumaoko avo,
unotanga kufunga zvakajeka, uye nhanho inotevera inova nyore kuona.

Uri kubatana naMwari anoshamisa. Vari kusimbisa nzira, nguva,
kubatana, zviwanikwa, nehurongwa kuitira kuti zvaiita sezvinokuremera
zvive zvakarongwa uye zvinobatika. Usati waenda mberi nhasi, mira.
Uya nehurongwa hwako pamberi pavo. Rega vataure mariri, vafemere
mariri, uye famba mberi mauri.

%/ﬁ’ MUNAMATO WANHASI

Baba, ndinokupai hurongwa hwose, purojekiti yose, nechisarudzo chose
chiri pamwoyo wangu. Uyai nekujeka pandanga ndisina chokwadi uye
nekurairwa pandanga ndichizeza. Ndinokutendai nokusimbisa nhanho
dzangu nhasi.

(] CHIPOROFITA CHEKUTAURA

Sezvandiri kuisa hurongwa hwangu kuna Ishe, pfungwa dzangu dziri
kusimbiswa. Hungwaru hwaMwari hunotungamirira nguva yangu,
zvisarudzo zvangu, nehurongwa hwangu. Zvose zvandiri kubata nhasi
zvine chibereko. Iri zuva risina kukanganisa!

KUPFURIKIDZA MAKWIKWI EKUVERENGA BHAIBHERI

VaHebheru 12:1
...Ngatibvisei mutoro wose, nechivi chinotibata nyore nyore...

Ndege dzakagadzirwa kuti dzibhururuke, asi kuti dzinosvika kupi uye dz-
inoenda kure sei zvinoenderana nezvayakatakura. Ndege inorema inok-
wira zvishoma nezvishoma, inosvika pakukwirira kwayo kwakakodzera
gare gare, uye inoshandisa mafuta akawanda kuti ifukidze chinhambwe
chimwe chete. Sezvo mafuta achipera uye uremu huchiderera, ndege
inokwanisa kukwira kumusoro uye kufamba zvine mutsindo zvikuru.

Upenyu hwako hunoshanda saizvozvo. Simba raMwari riripo, asi mu-
toro usingadiwi unokanganisa kuti unokurumidza sei kusimuka uye kuti
unoenda kure sei. Mimwe mitoro tsika. Mimwe ukama, mafungiro, kana
mutoro wemanzwiro. Unogona kuramba uchifambira mberi, asi kukwira
kunononoka uye kuedza kunova kukuru kupfuura zvazvinofanira.

Kutakura mutoro wezuro hakuzokuendese kunhanho yemangwana.
Sarudza zvino kuti hapana chinhu chichapindira mune zvakakugadzirir-
wa naMwari. Sunungura chinhu chipi nechipi chinoganhurira kukwira
kwako, uye svika panhanho yomweya yaunofanira kusvika nokuda
kwedestiny. Svikira pakakwirira!

%/" MUNAMATO WANHASI

Baba, ratidzai uye bvisai chinhu chipi nechipi chinokanganisa kufambira
mberi kwangu. Ndipei nyasha dzokusunungura tsika, ukama, uye
mafungiro asisashandiri chinangwa chenyu.

(o] CHIPOROFITA CHEKUTAURA

Ndiri kusunungura mutoro wose usingadiwi. Hapana chinhu chinobva
kare kwangu chichaganhurira ramangwana rangu. Ndinosvika
pakakwirira pakandigadzirirwa naMwari.

Q KUPFURIKIDZA MAKWIKWI EKUVERENGA BHAIBHERI

MUVHURO, GUNYANA 7

BDDINENTS
SHANDISA MAZWI

Hosea 14:2
Torai nemi mazwi, uye mudzokere kuna Jehovha ...

Vana vadiki vanochema nokuti havasati vakwanisa kutaura. Vanonzwa
nzara, kusagadzikana, kutya, kana kuda kutarisirwa, asi pasina mazwi,
kuchema kunova nzira yavo chete yokutaurirana.

Pamweya, Rugwaro runodana mamiriro aya kuti nepios, mwana muna
Kristu. VaKristu venepios vanopindura kumatambudziko sevacheche:
kuchema nokuda kwekumanikidzwa, kuchema nokuda kwemari,
kuchema nokuda kwekusurukirwa kana mutoro. Dambudziko harina
kumbova mamiriro acho; kushaiwa kweShoko rinotaurwa.

Mwari havana kumbotirayira kuti ticheme kuti tipfuure muupenyu. Vakati,
“Torai nemi mazwi.” Shoko raMwari rine simba, rinotamisa mamiriro, uye
rinoraira mhedzisiro.

Iri harisi gore rokugunun’una mukati memamiriro ezvinhu. Iri igore
rokutaura! Tora mazwi mumunamato, muzuva rako, mumuviri wako,
mumari yako, muzvisarudzo zvako, munguva yemberi yako. Vaka nyika
yako nezvakatotaurwa naMwari.

%/" MUNAMATO WANHASI

Baba, dzidzisai muromo wangu kutaura Shoko renyu kuti ndiponeswe
kubva mukushungurudzika kwakanyarara uye maitiro oucheche.
Pandinotaura, ndibatsirei kutonga mazwi angu kuitira kuti upenyu
hwangu huratidze simba rezvamatototaura.

(] CHIPOROFITA CHEKUTAURA

Muromo wangu injini yokubudirira kwangu. Ndiri kuisa Shoko mumamiriro
ose. Ndiri kuraira upenyu, simba, kupa, uye kukunda. Upenyu hwangu
hunopindura kuchiremera cheShoko, uye zvinhu zvose zvinoshanduka
pandinotaura!

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 250
2 Petro 1:19 Isaya 5-6
2 VaKorinde 13

CHIPIRI, GUNYANA 8

OOUNEWS
RUMBIDZO RWEVATORWA

VaGaratiya 4:27
Nokuti zvakanyorwa, “Fara, iwe wakanga usina kubereka; putika
uye udanidzire, iwe usina kurwadziwa mukuzvara! ...”

Kana ukapa munhu chipo chaari kukoshesa zvechokwadi, kupindura
kwavo kunova kwepakarepo. Havambomiri kuti vaongorore, vaedze,
kana vaongorore zvakadzama. Vanoputika murumbidzo, vachikutenda,
vachipembera, uye vachiratidza mufaro.

Nzira yatinotora nayo maropafadzo aMwari inoda rumbidzo inoshami-
sa. Sevanhu vokutenda, hatimiriri kuona kuti tifare. Tinotenda kuti tag-
amuchira patinonyengetera, kwete apo kuratidzwa kwacho kwaonekwa.

Usamirira kusvikira chipikirwa chiri mumaoko ako kuti uvhure muromo
wako. Dzidzira rumbidzo yako zvino. Zviwone uchifamba nepamikova
yebhizinesi rako idzva. Inzwa kudanidzira kwekiyi ichivhura motoka-
ri yako itsva. Zviwone uchisaina kontrakiti yebhizimisi remabhiriyoni.
Zvienzanise uchisvetuka, usina kurwadziwa uye wapora zvizere. Ku-
rumbidza kumberi kunogadzira nhandare yezviri kuuya.

%/" MUNAMATO WANHASI

Baba, regai rumbidzo rwangu rukwire mukutenda. Sezvandiri kufara
pamberi pekuratidzwa, regai mikova ivhurike, makontrakiti asainwe, uye
kuporeswa kuitike. Ndinokurumbidzai zvino nokuda kwezvakatogadzwa
kudenga.

(] CHIPOROFITA CHEKUTAURA

Ndinorumbidza Mwari chipikirwa chisati charatidzwa. Rumbidzo rwangu
runokwira kuti rwenzane nehukuru hwezvakandigadzirirwa naMwari!

Ameni.
KUPFURIKIDZA MAKWIKWI EKUVERENGA BHAIBHERI
= KUDZIDZA *~ KWEMAZUVA 365 — ZUVA RECHI 251
Amosi 9:13 Isaya 7-9

VaGaratiya 1

BATA NEKUCHENJERA

Mapisarema 105:15
Musabata vazodzwa vangu...

Mumazuva ekare, huvepo hwaMwari hwaitakurwa mumudziyo chaiwo,
Areka. Apo Uza akatambanudza ruoko rwake kuti aiise zvakanaka,
akabva arohwa akafa ipapo ipapo (2 Samueri 6:1-7). Akadzidza nenzira
yakaoma kuti kuedza kuitira Mwari chinhu pasina murayiro wavo chinhu
chine ngozi. Areka yaisagona kubatwa chero nenzira ipi zvayo nokuti
Mwari vaigara mairi.

Zvino huvepo hwaMwari hunogara mauri. lwe ndiwe areka yaMwari.
Izvi zvinoreva kuti haugoni kubatwa, kuitwa chinhu, kana kusvikirwa
chero nenzira ipi zvayo. Chikamu chine ngozi zvikuru muchokwadi ichi
ndechekuti ndiwe unosarudza kuti “kubata” kupi kunobvumirwa.

Mazuva ako okusundidzirwa, kushungurudzwa, kana kuitirwa zvisina
hanya apera. Mwari vari kuita basa rinoshamisa gore rino, uye ndiwe
wakazodzwa wavo. Unotakura huvepo hwavo. Uye Denga rinosimbisa
zvaunobvumira nezvaunoramba.

%/" MUNAMATO WANHASI

Baba, ndinokutendai nokuda kwehuvepo hwenyu hunogara mandiri.
Ndidzidzisei kukudza zvamakazodza uye kukudza ini semugariro
wenyu. Ndipei kunzwisisa kwekuziva zvandinofanira kubvumira uye
ushingi hwokuramba zvinonyadzisa huvepo hwenyu muupenyu hwangu.

(] CHIPOROFITA CHEKUTAURA

Ndiri muzodzwa waMwari. Handigoni kubatwa zvisina kukodzera.
Kuyedza kwose kundibata, kundikanganisa, kana kundipikisa kunomiswa
uye kunotongwa muzita raJesu!

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 - ZUVA RECHI 252
2 Timoti 4:14 Isaya 9-10

VaGaratiya 2

CHINA, GUNYANA 10

VAKAFA HAVANYEPI

VaGaratiya 2:20
Ndakarovererwa pamwe naKristu: kunyange zvakadaro ndinorara-
ma; asi handisisiri ini, asi Kristu anorarama mandiri...

Pane bhuku rine musoro unoti Dead Doctors Don'’t Lie. Pfungwa yaro iri
nyore: unogona kudzidza zvakawanda kubva kune zvakafa kare. Mae-

rerano neRugwaro, iwe wekare akarovererwa pamwe naKristu, “iwe
wakaumbwa nokunyadziswa, kutya, kukundikana, nemiganhu akafa.

Vakafa havagakavadzani nechokwadi. Havaunyunyuti kana kupikisa
zvinotaurwa naMwari. SemuKristu, hausisiri kurarama nebiology yako
asi neupenyu hwakKristu. Saka, semunhu mutsva akasikwa, pane zvin-
hu zvausingafaniri kuzonyepa kwauri zvakare. Usamboti wakarambwa
apo wagamuchirwa muna lye Anodiwa. Ramba kuzvidana usina simba
apo Mweya waMwari anogara mauri. Usambotaura kushaya apo zvinhu
zvose zviri zvako. Rega mazwi ako aenderane nokurovererwa kwako
nekumuka kwako.

%/" MUNAMATO WANHASI

Baba, ndinokutendai kuti upenyu hwangu hwekare hwakarovererwa
pamwe naKristu. Rega mafungiro angu, mazwi angu, nezviito
zvangu zviratidze hunhu hwake, kururama kwake, nekukunda kwake.
Ndinosarudza kurarama nokuda kweizvo zvandiri mamuri. Ameni.

(] CHIPOROFITA CHEKUTAURA

Ini wekare ndakarovererwa pamwe naKristu. Zvino ndinorarama
noupenyu hwake, nechokwadi chake, uye nekukunda kwake. Ndinoramba
mazita enhema uye ndinotaura chete zvinobvumirana noupenyu hwangu
hwokumuka. Nhema dzose dzanyaradzwa muzita raJesu rine simba!

KUPFURIKIDZA MAKWIKWI EKUVERENGA BHAIBHERI
== KUDZIDZA ~ KWEMAZUVA 365 - ZUVA RECHI 253
Johani 1:12-13 Ruka 17:20-37
Mapisarema 94-96

KUTORA CHINHU KUNOTANGA PAMBERI

PEMUNAMATO

Mako 11:23
Achava nechero chaanotaura.

Pane nzvimbo muna Mwari apo hauchanyengeteri; unotora! Kana
chinhu chava chako mumweya, mutauro wako unoshanduka kubva
pakukumbira kuenda pakuzivisa. Haukwanisi kukumbira chinhu
chakatova mumaoko ako: unotaura somunhu ane icho.

Ini nemudzimai wangu tasvika panzvimbo apo kushayiwa hachisisiri
kutarisa kwedu. Sezvinotaurwa neRugwaro, tiri “vanokwana pachedu.”
Minamato yedu haisisina kutarisa pane zvatinoda asi pane zvinodiwa
neUmambo: nyika, vanhu, kuwedzera, nekufambira mberi. Ndizvo
zvinoitwa nekutora chinhu: kunosimudza munamato kune imwe nhanho
zvachose.

Gore rino, minamato yako iri kushanduka. Sezvaunobata
zvaakatokuwanikira Kristu, uchazviwana uchitaura zvishoma kubva
pakushuva uye zvakanyanya kubva pakutonga. Iri ndiro gore raunotora
zvinhu zvako pamweya, pamari, pamuviri, uye pauporofita. Uchatora
zvinhu zvako muzita raJesu!

%/" MUNAMATO WANHASI

Baba, ndinokutendai nesimba ramakandipa muna Kristu. Shandurai
kunzwisisa kwangu kubva pakukumbira kuenda pakutora, uye ndibatsirei
kutaura kubva pakutonga, kwete kubva pakushaya, muzita raJesu.

(] CHIPOROFITA CHEKUTAURA

Ndine zvandakapiwa naMwari. Ndiri kutora masimba; handikumbiri.
Ndiri kuzivisa kuwedzera, kukwana, nekufambira mberi kwepamusoro
munzvimbo dzose dzeupenyu hwangu!

¢ KUPFURIKIDZA MAKWIKWI EKUVERENGA BHAIBHERI

BS

KUDZIDZA ~ KWEMAZUVA 365 - ZUVA RECHI 254
1 VaKorinde 3:21 Isaya 11-13
2 VaKorinde 9:8 VaGaratiya 3

MUGOVERA, GUNYANA 12

MINAMATO INOSHAMISA

Mapisarema 5:3
Mangwanani oga oga ndinoisa zvidimbu zveupenyu hwangu paari-
tari yenyu uye ndinotarira moto uchiburuka.

Moto wemafuta uri pakati pemoto ine ngozi zvikuru nokuti wakaoma kud-
zora. Kana wangobatidzwa, unopisa zvikuru, unopararira nokukurumidza
uye unoramba kudzima nenzira dzakajairika. Murazvo unosvetuka kub-
va panzvimbo kuenda pane imwe, uchifamba, uchiwedzera, uye uchip-
fuurira. Ndiwo mufananidzo woupenyu hwemunamato hunopisa.

Paunoisa zvidimbu zveupenyu hwako paaritari yaMwari, moto unounga-
na. Munamato unova chinhu chinobatirira moto, unokwanisa kubatidza
chinhu chipi nechipi chaunobata. “Ngozi” imwe chete yemoto wemafuta
wechisikigo inova mukana wako: unoramba uripo, haukwanisi kudzivirir-
wa, unofamba nokukurumidza, uye muvengi haagoni kuudzima.

Mugore rino reMafuta Anoshamisa, upenyu hwako hwemunamato
huchapisa. Kwete rudzi rwemunamato rwakasuruvara, rwakasununguka
runobwaira rwobva rwadzima, asi rudzi runopararira mumba mako, muz-
visarudzo zvako, mumari yako, uye mumabasa ako. Munamato unoun-
ganidza nzvimbo dzose dzakaparatirana dzeupenyu hwako panzvimbo
imwe pamberi paMwari uye wodzibatidza.

%/ﬁ’ MUNAMATO WANHASI

Baba, regai moto mutsvene uburuke ubatidze upenyu hwangu
hwemunamato nemafuta anoshamisa. Pisai zvibvise zvinovhiringidza,
kusava nesimba, nekusaita chinhu. Itai minamato yangu irambe iripo,
isingadzorwi, uye isingakwanisi kudzimiwa nemuvengi.

(] CHIPOROFITA CHEKUTAURA

Sezvandiri kuisa upenyu hwangu paaritari, uye moto waMwari
uchiparadza chikamu chose changu, Denga rinopindura uye Gehena
rinotya. Minamato yangu ine ngozi!

KUPFURIKIDZA MAKWIKWI EKUVERENGA BHAIBHERI
== KUDZIDZA ~ KWEMAZUVA 365 - ZUVA RECHI 255
Mako 1:35 Isaya 14-16
VaGaratiya 4

ASINA BASA

2 Timoti 1:10
Asi zvino zvaratidzwa nekuonekwa kweMuponesi wedu Jesu Kristu,
uyo akabvisa rufu...

Ndima iyi inofanira kuva imwe yendima dzinokakavadzana zvikuru
muRugwaro, asi haisi, nokuti vaKristu vazhinji vanoramba kugamuchira
mikana ine mbiri yainoratidza. Kusafa hakusi kwedenga chete;
ndekwanhasi. Uye chikonzero chacho chakajeka: Kristu akabvisa rufu.

MuUmambo hwedu, rufu rwakabviswa. Shoko racho muchiGiriki
ndi katargéod, rinoreva kuti rwakaitwa rusina basa zvachose, rusina
kushandiswa, rusina kufamba, uye rusisashandi. Hallelujah! Rufu
rwabviswa simba raro, simba raro, nesimba raro rokukanganisa.
Harufaniri  kumbobvumirwa kushanda, kushandiswa, kana kuitika
muupenyu hwemuKristu. Hazvibvumidzwi!

Shinga kufamba muchiedza chechokwadi ichi. Fungisisa pamusoro
pacho kusvikira chave chikamu chezvaunoziva, zvezvausingakwanisi
kutaurirana nazvo. Rega zvichinje mafungiro ako, matauriro ako, uye
maitiro ako kune kutya, kurwara, nemiganhu. Kristu havana kungotonga
rufu. Vakaruparadza. Haugoni kuurayiwa.

7/7_MU'N7$M7STO_WANHASI

Baba, ndinokutendai nebasa rakapedzwa raKristu. Ndinokutendai kuti rufu
rwakabviswa, rwakatorerwa simba, uye rwakaitwa rusisashande muupenyu
hwangu. Regai chizaruro ichi chigare zvakadzika mumweya wangu.

(] CHIPOROFITA CHEKUTAURA

Mutemo woMweya woupenyu uri kushanda uye uchifamba muupenyu
hwangu. Rufu haruna simba pamusoro pangu. Ndiri kudzima basa rose
rerufu! Rufu, wabviswa pabasa!

¢ KUPFURIKIDZA MAKWIKWI EKUVERENGA BHAIBHERI

BS

KUDZIDZA = KWEMAZUVA 365 - ZUVA RECHI 256
VaHebheru 2:14-15 Isaya 17-19
VaRoma 8:1-2 VaGaratiya 5

MUVHURO, GUNYANA 14

LODHRENTS
ISHE VACHASIMUKA

Isaya 28:21
Nokuti Ishe vachasimuka sezvavakaita paGomo rePerazimi...

Kana Ishe vachisimuka, zvinhu zvose zvinoshanduka. MuRugwaro
rwose, kusimuka kwavo chiratidzo chechiito chinosarudza. Kana vachisi-
muka, kutongwa kunosunungurwa, tsitsi dzinodururwa, uye zvaimboita
sezvakamira zvinotanga kufamba. Vanosimuka kana kunonoka kusin-
gachafaniri kuramba kuripo. Vanosimuka kuti vaitire vanhu vavo, kuti va-
vatsigire kuitira kuti kubwinya kwavo kuonekwe muupenyu hwavo.

PaGomo rePerazimi, Ishe vakasimuka pakarepo uye vakaputsa secha-
mupupuri. Isaya anoriti “basa ravo rinoshamisa,” chinhu chisina kutaris-
irwa chakashamisa munhu wese. Sezvo Mwari vachisimuka, zvavanoita
zvichakushamisa. Hazvizovi zvinyoronyoro kana zvishoma nezvishoma.
Zvichava zvinokurumidza, zvisingarambiki, uye panguva yakakwana.

Muvengi wese wekufambira mberi kwako, ungava mutoro wemari, chir-
were chinoramba chiripo, mikova yakavharwa, kurwisana kwemweya,
kana matenderedzwa okunonoka, ari kutarisana nawo. Zvakakurwisa
zvinyoronyoro zvichawa zvikuru. Hapana chinogona kumira munzira
yavo.

%j” MUNAMATO WANHASI

Baba, ndinokutendai nokusimuka muchindimiririra. Regai zvose
zvinomira pamusoro pehutano hwangu, mari yangu, nebasa rangu
zvidonhe pasi pesimba renyu. Rega iri rive zuva iro basa renyu
rinoshamisa rinondiputika.

(] CHIPOROFITA CHEKUTAURA

Ishe vandisimukira! Zvaindiramba zviri kuwira pasi. Kunonoka kwese,
kutenderera kwese kusina kunaka, nekupikisa kwese kwakavanzika
zvakatongwa. Basa ravo rinoshamisa riri kufamba!

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 257
Mapisarema 68:1-4 Isaya 20-22

VaGaratiya 6

LODIINENS
MARI YENHAU DZAKANAKA

Mako 16:15
Akati kwavari, Endai munyika yose, muparidze evhangeri
kuchisikwa chose.

Zvingakushamisa kuziva kuti vaKristu vazhinji, kunyange vakazvarwa
patsva, havana kumbonzwa Evhangeri. Evhangeri (euagellion) inhau
dzinenge dzakanyanya kunaka kuti dziitike. Hama nehanzvadzi, kana
dzisiri nhau dzakanaka, haisi Evhangeri.

Evhangeri yakafanira kuparidzirwa kwese kwese, kwete kuvanhu chete,
asi “kuchisikwa chose.” Wakapedzisira rini kuparidzira bhizinesi rako?
Ungava uri kushumira Svondo rimwe nerimwe, asi wakaparidzira bank
account yako nhau dzakanaka here?

Rega nhasi rive zuva rokutanga kana kudzorerwa kwebasa rako
rokuparidza Evhangeri. Iparidze kuchisikwa chose, kuchinhu chose
chakasikwa. Nhau dzakanaka kwese kwese!

%/" MUNAMATO WANHASI

Baba, ndibatsirei kuparidza nhau dzakanaka idzi nesimba uye pasina
muganhu. Rega kupa, kuwedzera, uye zvokupa zvishandire kufambira
mberi kweEvhangeri kubudikidza neupenyu hwangu, kuitira kubwinya
kwenyu. Ameni.

[iw] CHIPOROFITA CHEKUTAURA

Ndiri kutema uye kuzivisa: mari iri kunditsvaga. Handizoshayi mari gore
rino. Bank account, mari dzenyika dzose dziri kumhanya dzichiuya
kwauri! Bhizinesi, uri kubudirira kupfuura kare nerukova rusina mugumo
rwevatengi vakanaka! Mari, muri kuwedzera nokuda kwekubwinya
kwaMwari. Ndiri kutaura kumari yangu: Nhau dzakanaka kwauri!

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 258
Jeremia 22:29 Isaya 23-25
VaEfeso 1

CHITATU, GUNYANA 16

KUWEDZERWA KWEKUPINDA MUROPA

Mateo 6:33
Asi tsvakai kutanga umambo hwaMwari, nokururama kwake; uye
zvinhu izvi zvose zvichawedzerwa kwamuri.

Vanhu vane kupindwa muropa vane maitiro. Vanoronga zuva ravo vachi-
tenderedza zvavanoda. Vanofunga nezvazvo, vanozvirongera, vanoz-
vitevera, uye vanozvipira nazvo. Jesu vakashandisa mufananidzo uyu
pavakati tsvakai kutanga Umambo. “Tsvaka” (epizéted) rinoreva kutsva-
ga kana kushuva nekukoshesa; kusimba kusingabvumi kurambwa.

Fungidzira dai kutsvaga kwako Mwari kwaiva nechinhanho ichocho cho-
kutarisa. Kana munhu akaongorora maitiro ako, mafungiro ako, kuronga
kwako, uye mashandisiro aunoita nguva yako, vangagumisa here kuti
“wakapindwa muropa” nezvinhu zvaMwari?

Kana zvinodiwa naMwari zvava chinhu chokutanga kwauri, zvaunoda
zvinowedzerwa pasina kunetseka kana kuzvinetesa. Siya tsika yokun-
gomhanya-mhanya. Zvipe zvizere kubasa rake. lyi ndiyo yega kupindwa
muropa kuchatsigirwa naMwari.

%/" MUNAMATO WANHASI

Baba, gadzirisai zvakare zvido zvangu uye dzidzisai kutarisa kwangu
patsva. Ndidzidzisei kukutsvakai nesimba, nekukoshesa, uye
nekuzvipira. Putsa kushuva kwese kusina kunaka uye kutsive nenzara
yoUmambo hwenyu nokururama kwenyu.

(] CHIPOROFITA CHEKUTAURA

Upenyu hwangu hwakaiswa mucherechedzo wokutsvaga Mwari
nechinangwa. Ndinoshuva huvepo hwavo. Ndinozvipa zvizere kubasa
ravo. Ndiri munhu akapindwa muropa neUmambo; zvose zvandinoda
zviri kuwedzerwa, uye kuwedzera kwakavimbiswa!

l ¢ KUPFURIKIDZA MAKWIKWI EKUVERENGA BHAIBHERI

KUTENDEREDZA MATAFURA

Mateo 2:20
...Nokuti vakanga vachitsvaka upenyu hwomwana vadzoka.

Chinangwa chinokwezva kupikiswa. Jesu vasati vataura shoko rimwe
kana kuita chishamiso, muvengi akatovavarira upenyu hwavo. Kupikiswa
kunowanzouya pakutanga kana destiny iripo. Kupindura kwaMwari
pakutanga kwakanga kusiri kurwisana asi kuchengetedza: tiza!

Rugwaro runoratidza kuti kutiza kunogona kuva zano rokutenda. Muimba
yaPotifari, Josefa akatiza kusachena kuti achengetedze kuchena.
Dhavhidhi akatiza Sauro kuti achengetedze kudana. Pauro akadzikiswa
nebhasikiti kuti apukunyuke ngozi uye ararame kuti aparidze rimwe zuva.

Josefa, murume waMaria, akarairwa kutiza kuti achengetedze upenyu
hwomwana mudiki. Asi kunouya nguva apo Mwari vanoti, “Vakanga
vachitsvaka upenyu hwako vafa.” Mwaka unochinja, uye muvengi
aimbokudzingirira zvino ndiye ari kudzingirirwa. Mwari weHondo
dzeNgirozi anokurwira. Rega kutiza uye famba mberi. Zvino inguva
yomuvengi yokutiza!

%/" MUNAMATO WANHASI

Baba, ndinokutendai nokuchengetedza upenyu hwangu nedestiny
yangu mumwaka yose yokupikiswa. Ndipei kunzwisisa kuziva nguva
yokutiza uye hungwaru kuziva nguva yokufambira mberi. Ndinokutendai
nokundirwira uye nokupedzisa kutyisidzira kwose kuri pamusoro
pekudana kwangu.

(4] CHIPOROFITA CHEKUTAURA

Ndiri kutema uye kuzivisa: muvengi wese wedestiny yangu aitwa asina
simba. Mwari vanonditsigira neruoko rwavo rwakarurama!

CHISHANU, GUNYANA 18

HURONGWA HWEMAFUTA

Mapisarema 133:2

Zvakaita semafuta anokosha pamusoro womusoro, achiyerera pasi
pandevu, kunyange ndebvu dzaAroni: aienda pasi kusvika paku-
pendero yenguvo dzake.

Dzimwe hove dzinokwira dzichipesana nerukova, asi zvinoda kushanda
nesimba kupfuura kungoyerera nerukova. Zvinhu zvose zvinobva zvava
zvakaoma, kufambira mberi kunononoka, simba rinopera, uye kupikis-
wa kunoramba kuripo. Zvakaitika muupenyu zvakafanana kana rukudzo
rwashaikwa. Zvakafanana nekuedza kusvetuka kubva pasi wakamira
nemusoro wako pasi.

Kuzodzwa kunowedzera kuyerera apo pakanga paizova nokukweshera;
unoita zvakawanda nesimba shoma. Asi, Mwari vakagadzira kuti kuzod-
zwa kuyerere maererano nehurongwa hwakatarwa: kunotanga pamuso-
ro uye kunoyerera pasi.

Kana uchiziva uye uchipa rukudzo kune avo vakaiswa pamusoro pako
naMwari, unenge wakaiswa zvakanaka kuti ugamuchire mafuta. Kuzod-
zwa kwaunokudza ndiko kuzodzwa kwaunokwezva.

%/" MUNAMATO WANHASI

Baba, ndinokutendai nehurongwa hwamakagadza kuitira kuyerera
kwekuzodzwa kwenyu. Ndibatsirei kuziva nekukoshesa nyasha
dzamakaisa kune vamwe uye kukudza nyasha idzodzo.

(o] CHIPOROFITA CHEKUTAURA

Ndiri kufamba muhurongwa hwehumwari uye murukudzo. Sezvandiri
kuziva uye kukoshesa avo vakaiswa pamusoro pangu naMwari, mafuta
anoyerera zvakasununguka muupenyu hwangu. Ndiri kugamuchira
zvose zvinopiwa nekuzodzwa muzita raJesu.

MUGOVERA, GUNYANA 19 =
T

GODINENS
NYASHA DZISINGADZIVIRIKI

Isaya 60:2
...Asi Ishe vachasimuka pamusoro pako, uye kubwinya kwavo
kuchaonekwa pamusoro pako.

Fungidzira uchipinda mumba uye mamiriro ezvinhu achishanduka.
Hurukuro dzinomira. Misoro inotendeuka. Vanhu vanozevezera,
“Ndiani iyeye?” Hausati wataura shoko, asi pane chinhu pamusoro
pako chinokwezva kutariswa. Vanhu vanokuwanira nzvimbo; vanokupa
zvigaro zvavo, kwete nokuti vanoziva zita rako, asi nokuda kwehuvepo
hwaunotakura.

Ndizvo zvinoitwa nenyasha. Dzinoisa munhu parutivi pasina kudiwa
kwesumo. Pane kuzodzwa kunoshamisa pamusoro peupenyu
hwako kunochinja maitiro emakamuri kwauri. Kare, unogona kunge
wakafuratirwa kana kupfuurwa. Gore rino, izvozvo hazvichaitiki.

Hausi kungopinda mumakamuri chete; uchaaraira. Uchapiwa mikana
yakanga isiri kunyange mupfungwa dzako. Vanhu vachakuremekedza
vasina kuziva chikonzero. Usabvunze. Usazvideredza. Usakumbira
ruregerero. Wakaiswa mucherechedzo nokuda kweizvi.

%/" MUNAMATO WANHASI

Baba, ndinokutendai nokuda kwekubwinya kuri pamusoro pangu. Rega
kamuri rose randinopinda ripindure kuhuvepo hwandinotakura. Nyasha
ngadzivhure mikova uye ndiitire kuti ndizivikanwe pasina kutsanangurwa.

(o] CHIPOROFITA CHEKUTAURA

Ndakatakura nyasha dzisingarambiki. Kunyange ndakanyarara,
ndinoonekwa.  Handimhanyi;  ndinoraira.  Kubwinya  kwalshe
kunoonekwa pamusoro pangu, uye mafuta anoshamisa anotaura kwese
kwandinoenda.

SVONDO, GUNYANA 20

GOOUIENS
KWETE WEPASI PANO

Johani 17:14
...Havasi venyika, sezvandisiri wenyika.

Vanhu vanokwezvwa nezvinhu zveUFO nokuti zvinoita sekunge zvi-
noshanda nemitemo isingaenderani nezvatinonzwisisa. Zvinofamba
zvakasiyana, zvinosvika zvisingatarisirwi, uye zvinosiya vaona vachits-
vaga tsananguro.

Kuita kwakafanana kwakatevera Jesu. Pavakaporesa vanorwara uye
kuita zvishamiso, vanhu vakati vakanga vasingambooni chinhu chaka-
daro. Mabasa avo haana kutevera maitiro akajairika. Aive asiri epasi
pano.

Nheyo imwe cheteyo inoshanda kwauri. Maitiro aunoita bhizinesi achaita
sechinoshamisa. Maitiro aunoita mari haazokwani netsika dzakajairika.
Maitiro avanhu vakutengera, mikova inovhurika kwauri, nekupa kunouya
kwauri zvichaita kuti vamwe vamire vati, “Hatina kumbozviona zvichi-
itwa nenzira iyi.” Unotakura imwe hurongwa, imwe kupa, imwe nzira
yokuburitsa mhedzisiro. Hausi wepasi pano!

%/ﬁ’ MUNAMATO WANHASI

Baba, itai kuti basa rangu, kupa kwangu, nekufambira mberi kwangu
zvishande kupfuura maitiro evanhu, kuitira kuti kubwinya kwenyu
kuonekwe zvisingarambiki kubudikidza neupenyu hwangu. Ndiri
kugamuchira nyasha dzokushanda kubva kune imwe nzvimbo uye
kuburitsa mhedzisiro dzinogona kutsanangurwa nemi chete.

[iw] CHIPOROFITA CHEKUTAURA
Ndinoshanda kubva kune imwe hurongwa yepamusoro. Mhedzisiro

yangu inopupura kuti handisi wepasi pano. Zvose pamusoro peupenyu
hwangu zvinoshamisa!

MUVHURO, GUNYANA 21 B

GDONNENTS
ZVIKURU!

Ruka 5:4
...Sundira kudzika, uye mudzikise mambure enyu kuti mubate
zvakawanda.

Googolinhambaine 1 inoteverwa nemazero 100. Googolplexinhambaine
1 inoteverwa nemagoogle emazero. Kupfuura ipapo, vanamazvikokota
vemanhamba vanoshanda nenhamba dzakakura zvikuru dzinongogona
kutsanangurwa nenzira yezviratidzo zvemasvomhu. “Nhamba huru
kupfuura dzose” yatinotaura inongova nzvimbo yedu yokumira.

Tine pfungwa dzaKristu, pfungwa isingazivi miganhu. Saka, kunyange
nhamba diki dzingaita sedzakachengeteka, Mwari havana kumborayira
vanhu vavo kuti vafunge zvidiki. Jesu vakaudza Petro kuti akande
mambure ake kwakadzika, kwete pakadzika shoma, uye mugumisiro
wakava kufashukira kusvika pakupunzika.

Usatya nhamba huru. Zviudze kuti $10,000 imari yemapeni. Kuti
$2,000,000 imari yekudya kwemasikati. Kuti $1,000,000,000 ndiwo
muhoro wako mudiki. Shandisa kutenda kusundira kubva pauri kuenda
kumvura dzakadzika. Usamira kusvikira wava kuda kugadzira zita
rekutsanangura kubudirira kwako.

%j” MUNAMATO WANHASI

Baba, wedzerai chiratidzo changu uye paradzai kutya kwose
kwakabatana nekuwedzera. Ndidzidzisei kufunga zvikuru uye kusatuka
kugona kwenyu kundibudisa.

(o] CHIPOROFITA CHEKUTAURA

Ndichazivisa nhamba dzinoratidza ukuru hwaMwari wandinoshumira.
Iri ndiro gore rangu rokupinda kwakadzika; Mwari vanozadza mambure
angu kusvikira aputsika.

“Q KUPFURIKIDZA MAKWIKWI EKUVERENGA BHAIBHERI

CHIPIRI, GUNYANA 22

UPENYU HUNOSHAMISA

Ruka 2:26
Uye zvakaziviswa kwaari noMweya Mutsvene, kuti aisazoona rufu,
asati aona Kristu waShe.

Une upenyu hwakafanana nehwamwari; ichokwadi chiripo zvino. Johani
3:16 inoti ani naani anotenda muna Kristu haafaniri kuparara asi ave
noupenyu husingaperi. Kusikwa kutsva muna Kristu hakufaniri kurarama
pasi petarisiro yerufu. Unofanira kuva ne z6é, upenyu sezvahune Mwari,
zvino.

Simioni akagamuchira chizaruro kubva kuMweya Mutsvene chokuti
aisazoona rufu kusvikira aona Mesiya. Asi iwe une zvinopfuura chizaruro
chaiva naSimioni: Mweya unopa upenyu zvino anogara mauri. VaRoma
inoti Mweya umwe chete wakamutsa Kristu kubva kuvakafa unokurumid-
zisa muviri wako unofa, uchigara uchipa upenyu, simba, uye kuvandudz-
wa kumuviri wako wenyama.

Ita chisarudzo chokuti haungafi. Sarudza. Tenda. Zviudze, “Ndichava
mupenyu uye ndakasimba apo Ishe vanouya.” Raramal!

%/" MUNAMATO WANHASI

Baba, ndinokutendai noupenyu hwenyu mandiri. Nhasi ndinoisa nhengo
dzangu kuMweya unopa upenyu kuti ndione upenyu husingaperi
huchishanda mandiri zvino.

(o] CHIPOROFITA CHEKUTAURA

Ndine upenyu hwaMwari mandiri. Handingafi. Ndiri kutema uye kuzivisa
kuti ndichava mupenyu uye ndakasimba pakudzoka kwalshe.

LOOHNENS
INISHUWARENZI YEUPENYU

2 VaKorinde 9:7

Mumwe nomumwe ngaape sezvaakafunga mumoyo make uye
akaronga ... nokuti Mwari ... (...havadi kusiya kana kushaya)
munhu anopa nomufaro (anofara, “anokurumidza kuzviita”) [ane
moyo wake mukupa kwake].

Vanhu vanotenga inishuwarenzi yeupenyu kuti vape dziviriro, kupa, kana
chengetedzo kune vadikanwi vavachasiya. Asi muUmambo, kune imwe
mhando yeinishuwarenzi yeupenyu, iyo inochengetedza iwe. Kana uri
munhu anopa nomufaro uye anokurumidza kuzviita, unomutsa mutemo
waMwari weinishuwarenzi yeupenyu yepamusoro.

Dhokasi aiva mukadzi muBhaibheri akamutswa kubva kuvakafa
nokuda kwekupa kwake kwaienderera mberi. Mbeu yake yakamutaurira
kunyange paakanga asingagoni, uye Mwari vakachengetedza upenyu
hwemupi wavo.

Chengetedza mutemo wako weinishuwarenzi yeupenyu nekuva rudzi
rwemunhu anopa ari kutsvakwa naMwari; kwete anopa nokumanikidzwa,
asi anopa nokufara, achiziva kuti ari kuzadzisa chido chomwoyo
waMwari.

%j’ MUNAMATO WANHASI

Baba, ndinokutendai nenyasha dzekupindura kukoka kwenyu kwekupa
nekukurumidza uye nomwoyo unoda. Rega mufaro wangu mukuru uve
wokukufadzai mune zvose zvandinoita.

(] CHIPOROFITA CHEKUTAURA

Ndiri munhu anopa waMwari anofara, anokurumidza kuzviita! Sezvandiri
kupa, ndiri kusimbisa hurongwa hwaMwari hwekuchengetedza
pamusoro peupenyu hwangu, hutano hwangu, mhuri yangu, nedestiny
yangu. Ameni.

88

CHINA, GUNYANA 24

HODIEENS

BASA RINOSHAMISA, MABASA
I ASINGAJARIKI

Jesu akavapindura, Hazvina kunyorwa here mumutemo wenyu, Ini
ndakati, Muri vamwari?

Takasikwa mumufananidzo nemufananidzo waMwari. Izvi zvinoreva kuti
hatifananidzi hunhu hwavo chete, asiwo maitiro avo okushanda. Isaya
anoti Ishe vanoita basa ravo rinoshamisa nebasa ravo risingajairiki.
Kana mabasa aMwari ari anoshamisa uye asingajairiki, isu takasikwa
mumufananidzo wavo, mabasa edu anofanirawo kuva saizvozvo.

Kuhwina mweya kuti uvagadzirire kubuda panyika ino ibasa rinosha-
misa. Kuronga nokuda kwekusingaperi apo nyika iri kudzingirira nguva
ibasa risingajairiki. Kudyara muUmambo kuti nyika dzikundwe nezuva
rimwe chete chinhu chinoshamisa.

Unotakura DNA yaMwari ane nzira dzinoparadza zvakajairika uye dz-
inopikisa zvakatotarisirwa. Kana kuteerera kwako kuchiita sekusina
kujairika, kana basa rako richinzwa risiri kuenderana nenyika, rangarira
kuti ndiwe uyu. Wakagadzirirwa basa risingagoni kutsanangurwa pasina
Mwari.

%/" MUNAMATO WANHASI

Baba, ndisunungurei kubva mukupindwa muropa nekubvumirwa
kwevanhu, uye mundisimbise kuti ndiite mabasa anoputsa zvakajairika
uye anopikisa zvakambovapo. Rega ndive chapupu chakachena chokuti
muri kuita basa renyu rinoshamisa kubudikidza neni.

(] CHIPOROFITA CHEKUTAURA

Ndine DNA yaMwari. Ndinoita mabasa anoshamisa nemabasa
asingajairiki nokushinga. Ndiri muhwini wemweya ane nzira dzisiri

dzenyika!

CHISHANU, GUNYANA 25

Goodc)
WEKUNZE KWEPASI

VaFiripi 3:20
Asi [isu takasiyana, nokuti] ugari hwedu huri kudenga...

Munhu wekune rimwe nyika anowanzozivikanwa sechisikwa chinobva
kunze kwePasi: hupenyu hwemutorwa hunobva kune rimwe pasi.
VaKristu vanogona kutsanangurwa zvakarurama sevatorwa vekunze
kwepasi. Tiri vatorwa pasi pano, vagari veDenga vanogara kwenguva
pfupi pakati peavo vatakadanwa kuyananisa kuna Kristu.

Kana uchigara munyika yokunze, unogona kudzidza mutauro uye
kuremekedza dzimwe tsika dzenyika iyoyo, asi kuvimbika kwako
kunoramba kuri kunyika yako. Zvakakosha zvako, zvisarudzo zvako,
uye kuziva kwauri zvinobva ikoko. Unogona kutaridzika sevamwe vose,
asi wakasiyana. Matauriro ako, zvinokosha kwauri, uye maitiro ako
zvinoratidza kwaunobva chaizvo.

Magamba okutenda aizivikanwa sevatorwa panyika. MuApostora
Petro anotizivisa sevatorwa nevarwi. Pasi pano ibasa rako, kwete
kwawakabva. Wakangoiswa pano. Denga ndiro musha wako chaiwo;
Pasi pano kungori kushanya.

%j’ MUNAMATO WANHASI

Baba, chengetedzai mwoyo wangu kuti usasungirwe nemasisitimu
enyika ino. Rega upenyu hwangu huratidze zvakajeka tsika yeDenga
kwandinobva naMwari wandinomiririra.

(] CHIPOROFITA CHEKUTAURA

Ndiri mugari weDenga. Kuvimbika kwangu kuna Kristu oga. Ndinotakura
tsika dzeDenga uye ndinozadzisa basa rangu repanyika ndisina
kurasikirwa nekuzivikanwa kwangu kusingaperi. Ndiri munyika, asi
handisi wenyika, muzita raJesu.

hoodNEws
MAFUTA AKACHENA

Muparidzi 10:1
Nhunzi dzakafa dzinosvibisa uye dzinoparadza mafuta emugadziri
wezvinonhuwira...

Muviri womunhu unoramba uchiburitsa uye uchigamuchira simba. Tiri
vaparadzi nevagamuchiri, tichishanda semaantenna anorarama. Ndok-
usaka Rugwaro ruchipa mirayiro yakajeka pamusoro pekubata panyama
nepamweya. Kana maoko akaiswa, kuzodzwa kunogara kuchifambiswa,
kungava kwaMwari kana kwete.

Nokuti kufambiswa kunoitika zvisingadzivisiki, kunzwisisa kwakakosha.
Bhaibheri hariti udzivise kugamuchira zvachose; rinoti usazvitendera pa-
karepo. Panofanira kuva nekujekeswa kwakaratidzwa kwekwazvinobva.
Senzizi, mafuta anoyerera kubva pamusoro achidzika. Kana pamusoro
pasvibiswa, zvose zviri pasi zvokanganisika; uye hazvitore zvakawanda
kusvibisa zvaimbova zvakachena.

Chinhu chine misoro inopfuura umwe chikara. Kuvhiringidzika kwem-
weya kunobva pakugamuchira kubva kumazwi akawanda. Mwari van-
opa inzwi rimwe guru, musoro umwe, chitubu chimwe chezvakaratidz-
wa umo mafuta ako anoyerera. Mugore rino reMafuta Anoshamisa, iva
nechokwadi pamusoro pemaoko api, mazwi api, uye mweya upi wauri
kugamuchira kubva kwavari. Chengetedza mafuta ako.

%j” MUNAMATO WANHASI

Baba, ndipei kunzwisisa kuziva inzwi ramakanditumira kuti ndigamuchire
chete zvinobva kwamuri.

(o] CHIPOROFITA CHEKUTAURA

Mafuta angu akachena. Ndiri kugamuchira kubva kuchitubu
chandakapihwa naMwari. Ndiri kutema uye kuzivisa kuti hapazovi
nenhunzi mumafuta angu.

ISINGAKWANIS| KUSUNGWA NEJOKO

Isaya 10:27
...Uye joko richaparadzwa nokuda kwekuzodzwa.

Vazhinji vakadzidziswa kuti ndima iyi inoreva kuti kuzodzwa kuchaputsa
joko mushure mokunge ratoiswa pamunhu. Zvisinei, izvi zvinoderedza
huremu hwose hwendima iyi. Kuzodzwa kunotaurwa pano hakungori
kwekupindura chete; kune simba rakakwana rokuti joko risakwanise
kana kukubata zvachose.

Fungidzira mutsauko uripo pakati pokugadzirisa uye kudzivirira. Ungada
here kuti joko riiswe pauri rozozobviswa, kana kuti ungada kuva munhu
asingabatwi nejoko? Kuenzanisa kwakafanana nekuporeswa nehutanho
hwehumwari. Kuporeswa kunodzoreredza zvakakuvadzwa nechirwere,
asi hutano hwehumwari hunodzivirira chirwere kuti chisabata pakutanga.
Chimwe chakanaka; chimwe chakakwirira.

Kana kuzodzwa kuripo uye kuchishanda, kudzvinyirirwa hakugoni
kugara, muganhu haugoni kuzvisunga, uye mitoro haigoni kuzvisungirira.
Mafuta Anoshamisa aya anogadzira mamiriro umo majoko asingagoni
kurarama. Panguva yaanoedza kubata chete, anoparadzwa.

%/ﬁ’ MUNAMATO WANHASI

Baba, ndinokutendai nokusimbisa mamiriro akakomberedza upenyu hwangu
umo kudzvinyirirwa, muganhu, nemitoro hazvigoni kugara kana kudzoka.
Rega kuzodzwa uku kukunde munzvimbo dzose dzeupenyu hwangu.

(] CHIPOROFITA CHEKUTAURA

Handibatwi nejoko. Nokuda kwekuzodzwa kunoshamisa uku, hapana
mutoro, muganhu, kana kudzvinyirirwa kunogona kuzvisungirira pandiri
muzita raJesu.

MUVHURO, GUNYANA 28

GODURENTS
KUKUNDA KUSINA ZIYA

Joshua 10:11

Zvino zvakaitika ... kuti Jehovha vakavakandira matombo makuru
kubva kudenga pamusoro pavo... uye vakafa nematombo echando
vakanga vakawanda kupfuura vakaurayiwa navana valsraeri nomu-
nondo.

Rugwaro rwanhasi runonyora hondo umo vavengi vakawanda vakafa
nematombo echando akatumwa naMwari kupfuura neminondo yalsraeri.
Mugumisiro wacho wakanga usiri weunyanzvi hwevarume vane simba,
hurongwa, kana simba ravo, asi kupindira kwehumwari.

Pane nguva apo Mwari havadi kungopa simba rokuti urwe. Vanoda kuti
zvizivikanwe kuti ivo pachavo vakapinda muhondo sevakarwa. Iri ibasa
risingajairiki. Gore rino, Mwari vanoda kuti zvive pachena zvisingarambi-
ki kuti kukunda hakuwanikwi nekuedza kwako. Hondo haisisiri kupihwa
kune mumwe; Mwari vari kukurwira zvakananga kuitira kuti pasave nen-
yama ingazvipa rukudzo.

Mumwaka uno, usayera kukunda nekuwanda kwekuedza kwaunoshan-
disa. Tarisa ruoko rwaMwari ruchichiita izvo izvo ivo chete vanogona kui-
ta nenzira dzisina mubvunzo kuti ivo chete ndivo vakawana mugumisiro.

%/" MUNAMATO WANHASI

Baba, ndinokutendai nokundirwira uye nokusimbisa kukunda kwangu.
Rega mugumisiro upupure kuti raiva ruoko rwenyu chete.

(] CHIPOROFITA CHEKUTAURA

Mwari pachavo vanondirwira, uye kukunda hakurambiki. Vavengi vangu
vachava vavengi kune umwe neumwe. Ndichapupura!

KUPFURIKIDZA MAKWIKWI EKUVERENGA BHAIBHERI
== KUDZIDZA = KWEMAZUVA 365 — ZUVA RECHI 271
2 Makoronike 20:15 Isaya 47-49
VaKorose 1

VAVENGI VANE RUGARE

Zvirevo 16:7
Kana nzira dzomunhu dzichifadza Jehovha, vanoita kunyange
vavengi vake vave norugare naye.

Mugore rino reMafuta Anoshamisa, Mwari vakupa rugare nevavengi
vako kubudikidza nekutyisidzira kutsvene. Hapana kutaurirana
kunodiwa. Mwari vari kugadzirisa zvinhu usati wasvika. Zvakafanana
nokutarisira hondo refu yemutemo, wokuzongowana mutongi akatotonga
achikutsigira tsoka dzako dzisati dzambotsika pamasitepisi edare.
Haupindi kuti ukakavare; unopinda kuti utore.

Famba nechivimbo munguva yasara yegore rino uchiziva kuti Mwari
vatotanga kuenda pamberi pako uye vakachena nzira yokuti ufambe
murugare. Farai muchiziva kuti vavengi venyu vachava shamwari dzenyu
gore rino. Hazvizovi nokuti vanokuda kana kuti mwoyo yavo yashanduka,
asi nokuti vanokutya. Avo vaimbokupikisa zvino vachazvidzora, nokuti
vachaziva kuti kukupikisa kune mhedzisiro. Hallelujah!

%j” MUNAMATO WANHASI

Baba, ndinokutendai nokukakavara naavo vanokakavara neni. Nokuda
kwenyu, ndichafamba murugare.

] CHIPOROFITA CHEKUTAURA

Muvengi wese achadedera pakungondiona, pakungotaurwa kwezita
rangu. Hapazovi nekupikisa, nokuti Mwari vaneni. Zvibvumirano zviri
kuuya. Mari iri kuuya. Hapana munhu achamira pamusoro pangu!

‘\El KUPFURIKIDZA MAKWIKWI EKUVERENGA BHAIBHERI
= KUDZIDZA ~ KWEMAZUVA 365 — ZUVA RECHI 272

Mapisarema 2:1-5 Isaya 50-52
VaKorose 2

CHITATU, GUNYANA 30

OOHEENS
MUBVISI WEMAKWINYA

Genesisi 18:14
Pane chinhu chipi nechipi chakaoma kuna Jehovha here? ...

Bhaibheri rinotiudza pamusoro paSara uyo aiva nemakore makumi
matanhatu namashanu apo vanakomana vaFarao vakamutarisa vaka-
ti, “Mamma Mia!” Makore makumi matanhatu namashanu! Nguva, zera,
uye biology hazvina kuva nesimba rokudzima kukwezva kwake. Makwin-
ya akanga asingawanikwi.

Ko Esteri? Maererano nenguva, aiva pakati pemakore makumi map-
fumbamwe nemashanu kusvika zana negumi nemashanu paakaun-
zwa muimba yamambo Ahasuerusi. Asi Bhaibheri rinoti akakwikwidza
nevasikana vadiki uye akakunda! Esteri mukuru akafamba zvake, uye
mambo akati, “Ndiye wandinoda.”

Usakanganisa kufunga kuti ndiri kungotaura kuvakadzi chete pano. Ndiri
kukuzivisai kuti makwinya epanyama, enhoroondo, uye emari hazving-
akudzivisi pane zviri kuitwa naMwari gore rino. Makwinya ekare kwako
haangakukanganisi. Zvaiita sezvapera zviri kuva zvinoshamisa. Zvaifan-
ira kukubvisa hazvisi kutariswa. Ishe vari kuita basa ravo rinoshamisa!

%/" MUNAMATO WANHASI

Baba, ndinokutendai nokuita izvo zvinoitwa nemi chete. Rega chiratidzo
chose chokunonoka, kugara panzvimbo imwe, uye kusakodzera
chidzimwa nebasa renyu rinoshamisa muupenyu hwangu.

(] CHIPOROFITA CHEKUTAURA

Kunonoka kwapera! Nguva yangu yadzikinurwa, uye gwinyiro rose
rekare kwangu rabviswa. Zvaindisakodzera zvashandurwa nebasa
rinoshamisa raMwari. Hallelujah!

l ¢ KUPFURIKIDZA MAKWIKWI EKUVERENGA BHAIBHERI

o0
B kupzibza = KWEMAZUVA 365 — ZUVA RECHI 273
Genesisi 12:9-15 Isaya 53-55
Esteri 2:7-17 VaKorose 3

Ct IP“.')-R(.)IEITK N
CHEMAZUVA OSE

Nhau Dzakanaka dzinofara kukuzivisai nezve mabhuku akagadzirirwa vechidiki
nevana, richifambidzananebhuku redu rikuru rekunamata. Gwaro rega rega
rinopa chiporofita chezuva nezuva kubva pamoyowemuporofita Uebert Angel,
rakagadzirwa nenzira yekuti rinobata mazera ese uye richibatanidza munhu
wesemumbhuri.

Gwaro remunamato iri rakabatanidzwa zvine unyanzi kuitira kuti Shoko raMwari
ribuditse upenyu nenzirainogamuchirika, uye richibata upenyu, richibatsira
muverengi kuti akure mukutenda, kunzwisisa nekukurapamweya. Basa redu
ndere kuti chokwadi chaMwari chibate mazera ose, richikurudzira kuti vanhu
vadzikemidzi muukama hwavo naMwari zuva roga roga.

GWARO REVECHIDIKI
Rinodzamisa mudzidziso
inosimudzira vechidiki kuti
vapfuure  zvimhinga mupinyi
neuchenjeri
hwemweyamutsvene uye
nesimba.

GWARO REVANA

Rakagadzirirwa kuunza nheyo
yekutenda, rudo nezvivimbiso
zvaMwari nenzira inodakadza

“eh el “GEE uye inobatirana kutimoyo
yevechidiki  ikure  muukama
naMwari nekuunza Shoko kuti
rive mhenyu.

Zuva rega rega, uchagamuchira chiporofita chako chakanyorwa nemuporofita
Uebert Angel, zvinyorwa izvizvinosimbisa nzira yako naMwari nekukuisa
mugwara rekurarama mushoko rake. Inzira inesimba kusimudzamhuri kuti
dzikurirane mukutenda nekudzamisa kunzwisisa chokwadi chaMwari.

USASARIRE! (OF¥5-0]
TANGA KUONA SIMBA RINOSHANDURA RE NHAU DZAKANAKA, i 23 Hpra
HUTUNGAMIRI HWECHIPOROFITA

HWAKAGADZIRIRWAKUSIMUDZIRA NEKUKURUDZIRANDUDZI  [E]3g*
DZOSE!

96 www.goodnewsdailydevotional.com



ISHE WEDU

JESUKRISTU

Ishe wedu Jesu Kristu ndivo dzinde rekutenda kwechiKristu, hupenyu
hwavo nedzidziso yavonesimba guru ravo zvahasandura vazhinji
munhoroondo. Ishe wedu Jesu Kristu anozivikanwa netsitsidzake
dzisingaenzaniswi, huchenjeri, nezviito zvinoshamisa zvavakaita. Nhau
dzake dzakatarisananerudo, kukanganwira, uye vimbiso yehupenyu
husingaperi, kupa tariro neruponeso kune vesevanotenda maari.
Muhushumiri  hwavo hwese, vakafamba nenyika dzeJudhiya,
vachiporesavanorwara, vachinyaradza vanotambudzika, uye vachidzidzisa
nezveumambo husingaperi hwaMwari.

Kugamuchira Jesu Kristu salshe nomuponesi wako zvinoreva kugamuchira
dzidziso dzakenekugamuchira simba rinoshandura hupenyu. Irwendo
rinozadzisa chemweya, runobva padzinderekutenda, rudo, uye vimbiso
yeruponeso.

Kubudikidza nalshe wedu Jesu Kristu, tinowana simba, tariro, nenzira
inoenda kurugare rusingaperi. Kuporeswa, kana kuponeswa, kuzviisa pasi
paMwari, chirongwa chake, chinangwa chehupenyuhwedu.
Kuzvitendeutsa kubva munzira dzedu dzekare nekutendeukira kuna Jesu
Kristu, kumukumbira kuti akanganwire zvivi zvedu nekupa hupenyu hutsva
maari.

VaRoma 10:9 inoti:
"Kana ukareurura nemuromo wako kuti Jesu ndilshe, akatenda mumoyo
mako kuti Mwariwakamumutsa kubva kuvakafa, uchaponeswa."

Ruponeso chipo chaMwari chemahara kwatiri uye tinova vana vake.
Chitendero chisingadzoreki kuvamumhuri yaMwari uye kurarama hupenyu

hwese zvizere nechinangwa chekuratidza Mwari kune vosevasingatend.

WAKAGAMUCHIRA

JESU KRISTU HERE?
“For the Son of man is o.and to save that which was lost.” — Lu.KJV)

TINOKUKOKA KUTI UITE JESU KRISTU
ISHE WEHUPENYU HWAKO NEKUNAMATA MUNAMATO UYU;

"O ISHE MWARI, NDINOUYA KWAMURI MUZITA RA JESU KRISTU.
NDINOTENDA NEMWOYO WANGU WESE MUNA JESU KRISTU,
MWANA WAMWARI MUPENYU. NDINOTENDA AKANDIFIRA UYE
MWARI VAKAMUMUTSA KUBVA KUVAFA. NDINOTENDA KUTI
MUPENYU NANHASI. NDINOREURURA NEMUROMO WANGU KUTI
JESU KRISTU NDIYE ISHE WEHUPENYU HWANGU KUBVA NHASI.
KUBUDIKIDZA NAKE UYE MUZITA RAKE, NDINE HUPENYU
HUSINGAPERI;  NDABEREKWA  PATSVA. MAZVITA  ISHE,
NEKUPONESA MWEYA WANGU! NDAVA MWANA WAMWARI.
HALERUYA!"

MAKOROKOTO!
WAVE MWANA WAMWARI.

Continue to grow by staying in His Word, praying daily, and keeping
your faith strong. God has an incredible journey ahead for you.

Kuti urambe uchikura muchi kirisitu tibate: |OE=xr+ O]
UK: +44 1244 727242 | USA +1 448 877 0344 [HE el
RSA: +27 872 654 913 [ZWE +263 8677 211 645

WHATSAPP: 0773 195 955 [E]5-
EMAIL: GND@GOODNEWSWORLD.COM

RUGWARO

RWEKUDZIVIRIRWA
You Are Sur-'s Power, No Evil Can Stand Agni-

ISAYA 54.

14 MUCHASIMBISWA MUKURURAMA: KUMANIKIDZWA KUCHAVA
KURE NEMI: HAPANA CHAMUCHAZOTYA. KUTYA KUCHAVA KURE
NEMI; HAKUCHAZOSVIKE PEDYO NEMI

15 KANA MUMWE AKAKURWISA, HANDISINI NDINENGE
NDAZVIITA; ANI NAANI ACHAKURWISA ACHAZVIPIRA KWAURI

16 TARIRA NDINI NDAKASIKA MUPFURI WESIMBI ANOPFUTIDZA
MAZIMBE MOTO UGONGANDUMA, UYE ANOPFUURA MUNONDO
WAKAKODZERA PABASA RAWO. UYE NDINI NDAKASIKA
MUPARADZI KUTI APARADZE.

17 HAPANA MUNONDO UCHARWISANA NEWE UKAKUNDA, UYE
UCHAKONESA RURIMI RUMWE NORUMWE RUNOKUPOMERA
MHOSVA. 1Yl NDIYO NHAKA YAVARANDA VAJEHOVHA, UYE UKU
NDIKO KURURAMISIRWA KWAVO KUNOBVA KWANDIRI," NDIZVO
ZVINOTAURA JEHOVHA

1ZVI NDIZVO ZVATAURWA NAMWARI KWANDIRI UYE
HANDIZOKUNDIKANI MUZITA RA JESU!

Kuti urambe uchikura muchi kirisitu tibate: O 0]
UK: +44 1244 727242 | USA +1 448 877 0344 LS e
RSA: +27 872 654 913 [ZWE +263 8677 211 645

WHATSAPP: 0773 195 955 [8]:5:
EMAIL: GND@GOODNEWSWORLD.COM

www.goodnewsdailydevotional.com

CHIONO CHEPASI ROSE CHINODA

HOMWE YEPASI ROSE

Mwedzi wega wega vatinobatirana navo vanobatsira kupa Nhau
Dzakanaka kuvanhu vese vari munzvimbodzinochengetwa nenherera,
mujeri, muzvipatara, kuzvikoro, kuhurumende nedzimwe nzvimbo pasi
rose. Tinogamuchira uchapupu wekuporeswa, nemimwe minana nekuda
kwemushandira pamwe wekuparadzirashoko raMwari munyika dzose.

Batana nesu tifambe neushumiri hwaMwari, tichipa vamwe mukana
wekushandura upenyu vowana mukanamutsva netariro itsva yeupenyu

hwamangwana
Kuti urambe uchikura muchi kirisitu tibate: (=35 E_l1
UK: +44 3333 448 612 | USA +1 240 781 6942 iﬂﬂll
RSA: +27 51 004 0209 | ZWE +263 773 195 955 m
Email: gnd@goodnewsworld.com

SHOKO RIMWE

MITAURO YAKASIYANA

NOKUTI SHOKO RAKIRISITU HARUZIVI ZVIPINGAIDZO ZVEMUTAURO

Nhau Dzakanaka dziri kushandura upenyu hwevanhu vakawanda
nekuda kwemitauro yakasiyana inotaurwa pasi rose, vanhumamiriyoni
vawanirwa mukana wekuziva Jesu Kirisitu nekuda kweizvozvi. Nyika
nendudzi dzose, vari kuwanirwa mukanaweshoko rechiporofita hupenyu
huchitoshanduka vachisangana naMwari nekuda kwebhuku irori.

Nhau dzakanaka riri kuwanikwa kwese richitaura nemoyo yevanhu
mumitauro yavo yavanoshandisa munyika mavo. Kubvakumba,
kuzvikoro kukereke kunyangwe vatungamiri venyika chaivo, riri kupinda
nzvimbo dzose richibata vanhu munzvimbodzavari.

Nekutakura inzwi rechiporofita chemuporofita Uebert Angel kunyika

nendudzi dzose, Nhau Dzakanaka riri kubatsira kuzadzisabasa gurusa
munguva ino.

KANA WADA KUBATSIRANA NESU SVIKA PAWEBSITE:

Shanyira website yeNhau Dzakanaka kuti uwane bhuku revakuru, vechidiki,
nere vana, rimwe chete rakanyorwakusimbisa kutenda kwako uye kuti uve
neudzamu wekunzwisisa shoko raMwari. Website ine dzidzisodzemuporofita
Uebert Angel, zviziviso zveNhau Dzakanaka, nezvimwe zvinobatsira kuti
ukure nekusimbiswamune dzimwe nzvimbo dzeupenyu hwako.

Kana uchitsvaga kurudziro yezuva rega rega, chizaruro chakadzama, kana
nzira dzekuti ubatirane ne Goodnews World, zvese izvi unozviwana
panzvimbo imwechete inova website ye Nhau Dzakanaka.

af - Jol

Batana nesu pasocial media:
@goodnewsdailydevotional
For daily encouragement, teachings and uplifting messages.

CHINYORWA 3 | 2026
GUNYANA - NYAMAVHUVHU- CHIKUNGURU

Bhuku renhau dzakanaka dzemazuva ose ibhuku rinonyorwa nekerereke
yeSpirit Embassy: Kereke yenhau dzakanaka, ichigoverana zvidzidziso
nehuporofita uye nezvizaruro zvemuporofita Uebert Angel. Bhuku iri
rinongonangana badzi nekupararira shoko raJesu Kristu uye kusimbisa
vatendi neshoko raMwari.

KANA MUCHIDA KUZIVA ZVAKAWANDA, KUNAMATIRWA, KANA
KUVA UMWE WEVANOSHANDA PAKUFAMBISA SHOKO IRI, NDAPOTA
TAURAI NEVAKURU VARIKUBOKA RENYU.:

Branch Name:
Contact Person:
Phone Number:
Email:

Address:

